
Oʻzbekiston  Respublikasi Prezidenti 
Matbuot xizmati surati.

Davomi 2-betda

Davomi 3-betda

MunosabatO‘ZBEKISTON VA ROSSIYA 
PREZIDENTLARI TELEFON ORQALI 

MULOQOT QILDILAR

O‘ZBEKISTON – MO‘G‘ULISTON: SAMARALI MULOQOTLARDA AMALIY 
HAMKORLIKNING BARCHA YO‘NALISHLARI ATROFLICHA KO‘RIB CHIQILDI

Ko‘ksaroy qarorgohida 24-iyun kuni mamlakatimizga davlat tashrifini amalga oshirayotgan 
Mo‘g‘uliston Prezidenti Uxnaagiyn Xurelsuxni rasmiy kutib olish marosimi bo‘ldi.

Davlatimiz rahbari Dogʻistonda sodir etil-
gan terrorchilik harakatlari tufayli halok boʻl-
ganlarning oila aʼzolariga taʼziya va chuqur 
hamdardlik bildirdi.

Oʻzbekiston Prezidenti bu gʻayriinsoniy 
zoʻravonlikni qatʼiy qoraladi hamda xavfsizlik 
sohasidagi umumiy tahdidlarga qarshi kurashda 
tegishli tuzilmalar oʻrtasidagi faol hamkorlikni 
davom ettirishga tayyorligini bildirdi.

24-iyun kuni Oʻzbekiston Respublikasi Prezidenti 
Shavkat Mirziyoyev va Rossiya Federatsiyasi Prezidenti 

Vladimir Putinning telefon orqali muloqoti 
boʻlib oʻtdi.

Shuningdek, 26-28-may kunlari Rossiya 
Federatsiyasi Prezidentining Oʻzbekiston-
ga tarixiy tashrifi chogʻida erishilgan keli-
shuvlarni amalga oshirish masalalari ham 
muhokama qilindi.

Shu jumladan, koʻp tomonlama tashki-
lotlar doirasidagi tadbirlar rejasi ham koʻrib 
chiqildi.

OʻzA

Shu yil 13-14-iyun kunlari xalqaro hamjamiyat 
eʼtiborini Oʻzbekistonga qaratgan IV 
Samarqand forumi bu gal “Ekologik tahdidlar: 
oʻzgarayotgan dunyoda inson huquqlarining 
istiqboli va barqaror yechimlarni izlash” 
mavzusiga bagʻishlandi. Davlatimiz rahbari 
tashabbusi bilan boshlangan ushbu forum har ikki 
yilda bir marotaba oʻtkaziladi va unda davrning eng 
muhim muammolariga yechim izlanadi.

yoxud iqlim oʻzgarishining huquqiy 
jihatlari xususida

Qiziq jihati, forum mavzusi oʻzagi – ekologik 
tahdidlar va inson huquqlari. Bir qarashda bu 

ikkisining oʻzaro bogʻliqligi kamdek, hatto baʼzilar 
nuqtayi nazarida umuman yoʻqdek. Aslida-chi? 

Ekologik tahdidlarning inson huquqlariga bogʻliqligi 
— taʼsiri qay darajada?

Inson hayoti, butun orzu-umidlari tabiat bilan uzviy 
bogʻliq. Oy yoki Marsdagi ilmiy oʻrganishlarni kuzata 

turib, hatto ilgʻor texnologiyalar ham insonga tabiiy 
yashash sharoitini yaratib berolmasligini koʻrib turibmiz. 

Tabiatda muvozanat yoʻqolsa, hayotimiz izdan chiqishini 
ajdodlarimiz yaxshi bilgan. Shu bois, xalqimiz zakosidan 

guvohlik beradigan xalq ogʻzaki ijodida, avloddan avlodga 
oʻtib kelayotgan taʼlim-tarbiyamizda inson va tabiat mavzusi 

oʻz aksini topgan.

Ekofaol mamlakatning 
ezgu tashabbusi

Yurtimizda koʻplab xalqaro musiqiy 
tanlovlar oʻtkaziladi. Bunday tadbirlarda 
Moʻgʻuliston badiiy jamoalari faol ishtirok 
etuvchilar sirasiga kiradi. Ularning ohang
lari quloqqa begona tuyulmaydi, soʻzlarini 
tushunmasak-da, yurakka yaqin olamiz. 

Siyosiy, savdo-iqtisodiy aloqalarning 
mustahkamligi, avvalo, mana shunday 
madaniy yaqinlikdan boshlanadi. Ikki 
mamlakatdagi doʻstlik jamiyatlarining 
faol hamkorligi, ishbilarmonlik va xalqa-
ro aloqalarni mustahkamlashga qaratil-
gan loyihalar izchil rivojlanayotgani qu-
vonarli.

Mazkur davlat tashrifi ikki tomonla-
ma aloqalarimiz rivojiga oʻziga xos surʼat 
bagʻishlashi shubhasiz.

Qarorgoh oldidagi maydonda faxriy 
qorovul saf tortdi.

Oʻzbekiston Respublikasi Prezidenti 
Shavkat Mirziyoyev oliy martabali meh-
monni samimiy kutib oldi va shohsupaga 
taklif qildi. Harbiy orkestr ikki mamlakat 
davlat madhiyalarini ijro etdi.

Yetakchilar faxriy qorovul safi oldidan 
oʻtib, rasmiy delegatsiyalar aʼzolarini qut-
ladilar.

Shundan soʻng Oʻzbekiston Respub-
likasi Prezidenti Shavkat Mirziyoyev 
va Moʻgʻuliston Prezidenti Uxnaagiyn 
Xurelsux ikki mamlakat rasmiy delegatsi-
yalari ishtirokida muzokara oʻtkazdilar.

Suhbat avvalida Moʻgʻuliston Preziden-
ti davlatimiz rahbariga Oʻzbekistonga dav-
lat tashrifi bilan kelish taklifi va koʻrsati-
layotgan samimiy qabul uchun chin dildan 
minnatdorlik bildirdi.

Mamlakatimiz rahbari oliy martabali 
mehmon va rasmiy delegatsiyaning bar-
cha aʼzolarini dildan qutlab, Moʻgʻuliston 
Prezidentining ilk davlat tashrifi Oʻzbekis
ton — Moʻgʻuliston koʻp qirrali munosa-
batlarini rivojlantirishda yangi sahifa ochi
shini alohida taʼkidladi.

Muzokaralar davomida mamlakatlar 
oʻrtasida oʻzaro manfaatli hamkorlikni 
kengaytirish masalalari koʻrib chiqildi.

Hukumatlar, vazirlik va idoralar dara-
jasidagi aloqalar va almashinuvlar faol-
lashgani mamnuniyat bilan qayd etildi. 
Tovar ayirboshlash hajmi ortib bormoqda. 
Bugungi sammitga tayyorgarlik doirasida 
oʻtkazilgan siyosiy maslahatlashuvlar sa-
marali boʻldi. 

Siyosiy muloqot va parlamentlararo alo-
qalarni mustahkamlash, xalqaro tashkilotlar 
doirasida oʻzaro qoʻllab-quvvatlashni davom 
ettirish, xavfsizlik sohasida aloqalarni faol-
lashtirish muhimligi taʼkidlandi.

Moʻgʻuliston Oʻzbekistonning Jahon 
savdo tashkilotiga aʼzo boʻlishini toʻliq 
qoʻllab-quvvatlagan birinchi davlatlardan 
boʻlgani va tegishli bayonnomani imzola
gani qayd etildi.

Muzokaralar davomida savdo-iqti-
sodiy hamkorlikni chuqurlashtirishga 
alohida eʼtibor qaratildi. Yaqin yillarda 
oʻzaro savdo hajmini, eng avvalo, talab 
yuqori boʻlgan mahsulotlar nomenklatu
rasi va hajmini kengaytirish hisobiga 
5-10 barobarga oshirish uchun salohiyat 
mavjudligi taʼkidlandi.

Shu maqsadda hukumatlarga tovar ayir
boshlash hajmini oshirish masalalari boʻyi
cha qoʻshma ishchi guruh tuzish, Ulan-Ba-
tor va Toshkentda rasmiy savdo uylarini 
ochish, Imtiyozli savdo toʻgʻrisidagi bitim-
ni imzolashga tayyorlash hamda bozorlarga 
kirish sharoitlarini oʻzaro yengillashtirish 
boʻyicha takliflar kiritish topshirildi.

Bundan tashqari, ikki davlat poytaxt
larida oʻzaro sanoat koʻrgazmalari oʻtka-
zish boʻyicha kelishuvga erishildi.

Davlatimiz rahbari oʻrta muddatli Sa-
noat kooperatsiyasi dasturini qabul qilish 
tashabbusi bilan chiqdi. Hamkorlikning bir 
qator yoʻnalishlari aniqlab olindi.

Bu, avvalo, geologik qidiruv, xomashyo 
resurslarini oʻzlashtirish va qayta ishlash 
sohasida hamkorlik qilish, shu jumladan, 
bu sohada kadrlar tayyorlashni tashkil 
etish.

Moʻgʻulistondan goʻsht va uni qayta 
ishlashdan olingan mahsulotlarni import 
qilish, shuningdek, Oʻzbekistondan tovuq 
goʻshti, meva-sabzavot va boshqa qishloq 

xoʻjaligi mahsulotlarini yetkazib berish 
boʻyicha takliflar tayyorlandi.

“Halol” standartlariga muvofiq goʻsht 
mahsulotlarini ishlab chiqarish boʻyicha 
klaster tashkil etish va mintaqadagi mam-
lakatlarga eksport qilish rejalari qoʻl-
lab-quvvatlandi.

Bu yoʻnalishlarda, shu jumladan, chor-
vachilik sohasida ilmiy-tadqiqot institutlari 
oʻrtasida hamkorlik aloqalarini rivojlanti
rish lozimligi taʼkidlandi.

Tomonlar xususiy sektor loyihalari-
ni amalga oshirishga va biznes tashab
buslarini ilgari surishga koʻmaklashishga 
kelishib oldilar.

Shuningdek, eng samarali va qisqa, shu 
jumladan, Qirgʻiziston va Xitoy orqali oʻta-
digan transport yoʻlaklarini birgalikda tah-
lil qilish taklif qilindi.

Iqtisodiy kun tartibidagi barcha masa
lalarni samarali ilgari surish uchun Bosh 
vazir oʻrinbosarlari darajasidagi Hukumat-
lararo komissiyaning birinchi yigʻilishini 
oʻtkazish toʻgʻrisida kelishuvga erishildi.

Madaniy-gumanitar aloqalar va almash-
inuvlarni mustahkamlashga ham alohida 
eʼtibor qaratildi.

Turli yillarda Oʻzbekiston oliy oʻquv 
yurtlarida tahsil olgan moʻgʻulistonliklar 
doʻstlik va hamkorlikning haqiqiy koʻprigi 
boʻlayotgani taʼkidlandi.

Eng nufuzli universitetlar oʻrtasida 
akademik almashinuvlarni yoʻlga qoʻ
yish, shuningdek, grantlar asosida iqtidorli 
moʻgʻulistonlik talabalarni Oʻzbekistonda 
oʻqitishni qayta tiklash boʻyicha kelishuv-
ga erishildi.

Bugun Toshkentda mashhur “Morin 
Xuur” moʻgʻul orkestri ishtirokida sanʼat 
ustalarining qoʻshma konserti boʻlib oʻtadi.

Ikki mamlakat oʻrtasida mavjud viza-
siz tartibni inobatga olgan holda, qoʻshma 
dasturlar va mahsulotlar asosida turizm 
almashinuvlarini rivojlantirish muhimligi 
taʼkidlandi.

Shuningdek, ekologiya va atrof-muhitni 
muhofaza qilish, sport va yoshlar sohalari-
da hamkorlik yoʻlga qoʻyiladi.

Muzokaralar yakunida erishilgan ke-
lishuvlarni oʻz vaqtida va sifatli amalga 
oshirish boʻyicha “yoʻl xaritasi”ni tayyor-
lash topshirildi.

Davlatimiz rahbari Prezident Uxnaagiyn 
Xurelsuxning samarali muloqotni davom 
ettirish uchun Moʻgʻulistonga javob tashrifi 
bilan kelish taklifini qabul qildi.

Oʻzbekiston Respublikasi Preziden-
ti Shavkat Mirziyoyev va Moʻgʻuliston 
Prezidenti Uxnaagiyn Xurelsuxning sama-
rali muzokaralari yakunida ikki tomonlama 
hujjatlarni imzolash marosimi boʻlib oʻtdi.

Yetakchilar Davlatlararo munosabatlar 
va hamkorlik toʻgʻrisidagi qoʻshma bayo
notni imzoladilar.

Davlat tashrifi davomida jami 14 ta 
hujjat imzolandi, jumladan:

— Savdo, iqtisodiy va investitsiyaviy 
hamkorlik toʻgʻrisidagi 2024-2026-yillarga 
moʻljallangan hukumatlararo dastur;

— Turizm sohasidagi hamkorlik 
toʻgʻrisida hukumatlararo bitim;

— Havo aloqasi toʻgʻrisida hukumat
lararo bitim;

— Xalqaro avtomobil aloqasi toʻgʻrisi-
da hukumatlararo bitim;

— Tashqi ishlar vazirliklari oʻrtasida 
2024-2025-yillarga moʻljallangan hamkor-
lik dasturi;

— Xavfsizlik kengashlari kotibiyatlari oʻr-
tasidagi hamkorlik toʻgʻrisida bayonnoma;

— Qishloq xoʻjaligi vazirliklari oʻrtasi-
dagi hamkorlik toʻgʻrisida bitim;

— Veterinariya va chorvachilik sohasi-
dagi hamkorlik toʻgʻrisida bitim;

— Fanlar akademiyalari oʻrtasidagi 
ilmiy hamkorlik toʻgʻrisida bitim;

— Milliy axborot agentliklari oʻrtasida-
gi hamkorlik toʻgʻrisida bayonnoma;

— Savdo-sanoat palatalari oʻrtasidagi 
hamkorlik toʻgʻrisida bayonnoma;

— Qoʻshma Ishbilarmonlar kengashini 
tashkil etish toʻgʻrisida bayonnoma;

— Toshkent va Ulan-Bator shaharlari 
maʼmuriyatlari oʻrtasida hamkorlik toʻgʻ
risida bitim.

Oʻzbekiston Respublikasi Preziden-
ti Shavkat Mirziyoyev va Moʻgʻuliston 
Prezidenti Uxnaagiyn Xurelsux oliy da-
rajadagi muzokaralar yakunlari boʻyicha 
ommaviy axborot vositalari vakillari uchun 
bayonot berdilar.

Yetakchilar ochiq va ishchan muhitda 
boʻlib oʻtgan muloqotning samarali nati-
jalaridan mamnun ekanliklarini, amaliy 
hamkorlikning barcha asosiy yoʻnalishlari 
atroflicha koʻrib chiqilganini taʼkidladilar.

Davlatimiz rahbari Moʻgʻuliston 
Prezidentining ikki tomonlama munosa-
batlar tarixidagi birinchi tashrifi Oʻzbekis
ton — Moʻgʻuliston doʻstligini mustahka-
mlash va koʻp qirrali hamkorlikni rivoj
lantirishga boʻlgan oʻzaro intilishning 
tasdigʻi boʻlganini qayd etdi.

— Moʻgʻuliston biz uchun Osiyo 
mintaqasidagi anʼanaviy va ishonchli 
hamkordir. Oʻzbekiston — Moʻgʻuliston 
munosabatlari doʻstlik, oʻzaro hurmat va 
qoʻllab-quvvatlash tamoyillariga asoslan-
gan boʻlib, konyunkturaga bogʻliq emas, 
— dedi Oʻzbekiston Prezidenti.

Davlat rahbarlarining Samarqand va 
Dubayda boʻlib oʻtgan uchrashuvlaridan 

soʻng barcha darajalardagi aloqalar faol
lashdi. Tizimli siyosiy muloqot oʻrnatildi. 

Bundan tashqari, tovar ayirboshlash haj
mi izchil oʻsib bormoqda hamda yetakchi 
kompaniya va korxonalar oʻrtasida ham-
korlik aloqalari yoʻlga qoʻyilmoqda. Bu-
gungi muzokaralar chogʻida ishlar holati 
atroflicha tahlil qilindi, ustuvor yoʻnalish-
lar belgilandi va keng koʻlamli hamkorlik
ning yangi kun tartibi kelishib olindi.

Tomonlar mintaqaviy va xalqaro tuzil
malar, jumladan, Birlashgan Millatlar 
Tashkiloti, Shanxay hamkorlik tashkiloti 
va boshqalar doirasida yaqin muloqotlarni 
va oʻzaro qoʻllab-quvvatlashni davom etti-
rishga kelishib oldilar.

Savdo-iqtisodiy hamkorlik va sanoat 
kooperatsiyasini kengaytirishga alohida 
eʼtibor qaratildi.

Yaqin yillarda, birinchi navbatda, talab 
yuqori boʻlgan mahsulotlar nomenklaturasi 
va hajmini kengaytirish orqali tovar ayir-
boshlash hajmini oshirish vazifasi qoʻyildi. 
Ikki mamlakat poytaxtlarida savdo uylarini 
ochish va joriy yilda sanoat koʻrgazmalari-
ni oʻtkazish rejalashtirilgan.

Mamlakatlarimiz bir-birini samarali 
toʻldirishi mumkin boʻlgan tarmoqlarda sa-
noat kooperatsiyasining aniq yoʻnalishlari 
ham belgilandi.

Mineral resurslarni qazib olish va qay-
ta ishlash, Qoraqalpogʻiston, Namangan 
viloyati va boshqa hududlarda chorvachilik 
majmualarini, goʻshtni qayta ishlash klas
terini tashkil qilish, yengil sanoatda jun va 
terini chuqur qayta ishlash, shuningdek, 
farmatsevtika, sogʻliqni saqlash va boshqa 
koʻplab sohalardagi qoʻshma loyihalarni 
amalga oshirish shular jumlasidan.

Sanoat kooperatsiyasini qoʻllab-quv-
vatlash maqsadida oʻzaro investitsiyalarni 
himoya qilish va soliqqa tortish prinsiplari 
boʻyicha asosiy kelishuvlar tayyorlanadi va 
qabul qilinadi.

Barcha iqtisodiy masalalarni samarali 
hal qilish va loyihalarni tezlashtirish uchun 
yaqin fursatda Toshkentda Bosh vazirlar 
oʻrinbosarlari raisligidagi Hukumatlararo 
komissiya yigʻilishi va Ishbilarmonlar ken-
gashining taʼsis sessiyasi boʻlib oʻtadi.

Madaniyat, sanʼat, taʼlim, turizm, yosh-
lar va sport sohalarida faol almashinuvlarni 
yoʻlga qoʻyishga kelishib olindi.

Bu borada alohida hamkorlik dastu-
ri tayyorlanib, kelgusi yilda Toshkent va 
Ulan-Batorda oʻzaro Madaniyat kunlari 
oʻtkaziladi.

2 Siyosat YANGI O‘ZBEKISTON
Moʻgʻuliston Prezidentiga Texnopark korxonalarida ishlab chiqarilayotgan keng 
turdagi yuqori texnologik mahsulotlar, shu jumladan, maishiy texnika, elektron 

hisoblagichlar, liftlar, suv nasoslari, sanoat konditsionerlari, sovitish uskunalari va 
boshqalar namoyish etildi.

Boshlanishi 1-betda

Ekspertlar fikri

Davlat rahbarlari koʻp qirrali hamkorlik
ning yangi dasturini tayyorlashga kelishib, 
muhim hujjatlar toʻplamini imzoladilar.

Xorijiy ekspertlar Oʻzbekiston —
Moʻgʻuliston oliy darajadagi muzokaralari 

OLIY DARAJADAGI SAMMIT IKKI TOMONLAMA 
aloqaLARDA YANGI SAHIFA OCHDI

Xorijiy ekspertlar O‘zbekiston va Mo‘g‘uliston Prezidentlarining 
Toshkentda bo‘lib o‘tgan muzokaralari haqida

Stanislav Pritchin, 
Rossiya Fanlar akademiyasi 

E.M.Primakov nomidagi Jahon 
iqtisodiyoti va xalqaro munosabatlar 

instituti katta ilmiy xodimi:

— Moʻgʻuliston Prezidentining 
Oʻzbekistonga tashrifi ikki tomonlama 
munosabatlarning har jihatdan qayta 
boshlanishidir. Chunki ushbu tashrifning 
asosiy natijalaridan biri Toshkentda 
Moʻgʻuliston elchixonasining ochilishi 
boʻldi, desak yanglishmaymiz. Demak, 
ikki davlat oʻrtasidagi munosabatlar tizimli 
rivojlanish bosqichiga oʻtishi mumkin.

Bundan tashqari, tashrif davomida 
oʻzaro hamkorlikning turli jihatlariga oid 
14 ta hujjat imzolandi. Xolisona aytadigan 
boʻlsak, Markaziy Osiyo davlatlari va 
Oʻzbekiston, umuman, Moʻgʻuliston bilan 
oʻxshash geosiyosiy jihatlar va xalqaro 
maydonda oʻzining munosib oʻrnini egallashi 
uchun zarur shart-sharoitlarga ega. Bunday 
sharoitda davlatlar oʻzaro munosabatlarning 
taraqqiyot bosqichiga oʻtishi, jadal siyosiy 
muloqotni qayta boshlashi, albatta, mantiqiy 
va tabiiydir.

Shu bois, biz kelajakda Oʻzbekiston va 
Moʻgʻuliston oʻrtasidagi ikki tomonlama 
munosabatlar iqtisodiyotdan tortib, eko
logiya, xavfsizlik va boshqa sohalarda ham 
taraqqiy etishini kutishimiz mumkin. 

“Dunyo” AA

Gulnora Salimova, 
Oʻzbekiston — Shveysariya Savdo-

sanoat palatasi boshqaruvi raisi:

— Oʻzbek-moʻgʻul munosabatlari 
koʻp asrlarga borib taqaladi va bugungi 
kunga qadar bu ikki xalqning qadimgi 
sivilizatsiyasiga xos boʻlgan etnolingvistik 
xususiyatlari, madaniy qadriyatlari, anʼana 
va urf-odatlari juda oʻxshash.

Ming yillar davomida turkiy va moʻgʻul 
qabilalari yonma-yon yashab, yagona etnik-
madaniy muhit yaratib, bir-birini boyitib, 
mustahkamlab kelgan.

Oʻzbekiston va Moʻgʻuliston oʻrtasidagi 
diplomatik munosabatlarni rivojlantirishning 
hozirgi davrida mintaqaviy hamkorlikni 
mustahkamlash va turli sohalarda oʻzaro 
manfaatli aloqalarni kengaytirish ikki davlat 
tashqi siyosatining muhim bosqichidir.

Qayd etish kerakki, Moʻgʻuliston 
Prezidenti Uxnaagiyn Xurelsuxning Oʻzbekis
tonga davlat tashrifi ikki davlat oʻrtasida 
1992-yilda diplomatik munosabatlar 
oʻrnatilganidan buyon 32 yil ichida ilk 
bor amalga oshirilmoqda. Bu, shubhasiz, 

Je Sung Xun, 
Janubiy Koreyaning Xankuk xorijiy tillar 

universiteti professori:

— Toʻliq ishonch bilan aytishim mumkinki, 
Moʻgʻuliston Prezidentining Oʻzbekistonga ilk davlat 
tashrifi ikki tomonning ishonchini toʻliq oqladi.

Bu ikki tomonlama munosabatlarda sezilarli 
ahamiyatga ega boʻlib, davlatlar oʻrtasidagi doʻstlik 
aloqalarini yanada mustahkamlash va hamkorlikni 
rivojlantirishga intilayotganidan dalolat beradi. 

Siyosiy nuqtayi nazardan, shubhasiz, sammit va 
Toshkentda Moʻgʻuliston elchixonasining rasmiy 
ochilishi muhim natijalardan biri boʻldi.

Iqtisodiy nuqtayi nazardan, tovar ayirboshlash hajmi va 
nomenklaturasini izchil oshirish boʻyicha qatʼiy kelishuvlar 
bilan bir qatorda oʻzaro savdo uylarini ochish, Ishbilarmonlar 

Sidxart Saksena, 
Kembrij universitetining Markaziy 

Osiyo forumi direktori (Buyuk Britaniya):

— Moʻgʻuliston Prezidenti Uxnaagiyn 
Xurelsuxning Oʻzbekistonga tashrifi Buyuk 
Britaniyadagi men kabi boshqa ekspertlarda 
ham katta qiziqish uygʻotdi. Diplomatik 
munosabatlarni mustahkamlash, turli 
sohalardagi hamkorlikning yangi yoʻllarini 
topish kontekstida ushbu tashrif alohida 
eʼtiborga loyiq deb hisoblayman.

Oʻzbekiston va Moʻgʻuliston oʻrtasidagi 
munosabatlarning rivojlanishi, nazarimda, 
ularning tashqi siyosatga yondashuvlari 
oʻxshashligi va manfaatlar mushtarakligi tufayli 
ulkan salohiyatga ega. Har ikki davlat Yevropa 
va Osiyo bilan muvozanatli munosabatlarga 
intilib, milliy manfaatlarga yoʻnaltirilgan 
pragmatik siyosat olib bormoqda.

Bu holat Moʻgʻuliston Prezidenti Uxnaagiyn 
Xurelsux va Oʻzbekiston Prezidenti Shavkat 
Mirziyoyevning 2022-yil sentabr oyida boʻlib 
oʻtgan SHHTga aʼzo davlatlar rahbarlari 
kengashi majlisida ishtirok etish uchun 
Moʻgʻuliston rahbarining Samarqandga tashrifi 
chogʻida mustahkamlangan yaqin doʻstlik 

natijalarini uzoq muddatli istiqbolda ikki to-
monlama munosabatlarni rivojlantirishning 
ustuvor yoʻnalishlari sifatida belgilangan 
hamkorlikning aniq maqsadlarini tarixiy, 
deya baholamoqda.

24-iyun kuni Toshkentda Oʻzbekiston Prezidenti Shavkat Mirziyoyev va 
Moʻgʻuliston Prezidenti Uxnaagiyn Xurelsuxning ikki tomonlama samarali 

muzokaralari  boʻlib oʻtdi.

rishtalari ikki mamlakat oʻrtasidagi kelajakdagi 
oʻzaro manfaatli hamkorlik uchun mustahkam 
asos boʻlib xizmat qiladi.

Oʻylaymanki, kelajakda savdo-iqtisodiy 
aloqalar rasmiy Toshkent va Ulan-Bator 
oʻrtasidagi hamkorlikda muhim oʻrin tutadi. 
Shu munosabat bilan har ikki tomon uchun 
ham strategik jihatdan ahamiyatli boʻlgan 
mamlakatlar oʻrtasidagi tovar ayirboshlash 
hajmini kengaytirishga xizmat qiluvchi yangi 
transport-logistika imkoniyatlarini yaratish 
muhim ahamiyatga ega.

Moʻgʻuliston va Oʻzbekiston oʻrtasidagi 
doʻstona munosabatlarni mustahkamlashga 
muhim turtki beradi, shuningdek, ikki 
tomonlama hamkorlikni yangi iqtisodiy va 
madaniy mazmun bilan boyitadi.

Oʻzbekiston va Moʻgʻuliston savdo-
iqtisodiy, geologiya, farmatsevtika, qishloq 
xoʻjaligi, sanoat va transport-logistika 
sohalarida oʻzaro manfaatli hamkorlikni 
rivojlantirish uchun ulkan salohiyatga ega.

Maʼlum boʻlishicha, tashrif chogʻida 
tomonlar ikki mamlakat hukumatlari va 
idoralari oʻrtasida mazkur tarmoqlarni 
rivojlantirish va joriy loyihalarni amalga 
oshirishga qaratilgan 10 dan ortiq hujjat 
imzoladi. Shuningdek, tashrif doirasida 
Toshkentda Moʻgʻuliston elchixonasining 
rasmiy ochilish marosimi boʻlib oʻtdi.

Mamlakatlarda tovar ayirboshlash 
hajmini oshirish, xalqaro bozorlarga integ
ratsiyalashuvning raqobatbardosh mexa
nizmlarini ishga tushirish uchun barcha 
sharoit mavjud. Bunga tashrif davomida 
imzolangan Savdo, iqtisodiy va investitsiyaviy 
hamkorlik toʻgʻrisidagi 2024-2026-yillarga 
moʻljallangan hukumatlararo dastur hamda 

Toshkent va Ulan-Bator shaharlari savdo 
uylarining ochilishi yordam beradi.

Oʻzbekiston va Moʻgʻuliston oʻrtasidagi 
hamkorlikning soʻnggi 30 yilida erishilgan 
yutuqlarni tahlil qilib, kelgusi yillardagi 
sheriklik istiqbollari va yoʻnalishlarini 
baholagan holda, davlat rahbarlarining 
doʻstona ruhda oʻtgan uchrashuvlari, 
haqiqatan, tarixiy ahamiyatga ega va 
Oʻzbekiston — Moʻgʻuliston munosabatlari 
rivojida yangi sahifa ochadi.

kengashini tashkil etish nazarda tutilmoqda.
Imtiyozli savdo shartnomasini tuzish 

toʻgʻrisidagi kelishuvni, shuningdek, bozorlarga 
oʻzaro kirishni soddalashtirishni mutlaq yutuq deb 
hisoblash mumkin. Bu Oʻzbekistonning yana bir 
bor Jahon savdo tashkilotiga aʼzo boʻlish uchun 
tanlagan yoʻlidan ortga qaytmasligini koʻrsatadi.

Oʻzbekiston bilan Moʻgʻuliston oʻrtasidagi 
oʻzaro hamkorlikni yangi yoʻnalishlarda rivoj
lantirish, kun tartibini yanada boyitish boʻyicha 
erishilgan kelishuvlarni qayd etish joiz. 
Ishonchim komilki, bundan nafaqat ikki davlat, 
balki butun mintaqa manfaat koʻradi.

Keyingi yillarda Janubiy Koreyaning 
Moʻgʻuliston bilan aloqalari ham sezilarli oʻsishga erishdi. Rasmiy 
Toshkent Ulan-Bator timsolida yangi ishonchli hamkor topishini 
chin dildan tilayman.

Oʻzbekiston va Moʻgʻuliston oʻrtasidagi munosabatlarning rivojlanishi, 
nazarimda, ularning tashqi siyosatga yondashuvlari oʻxshashligi va 
manfaatlar mushtarakligi tufayli ulkan salohiyatga ega. Har ikki davlat 
Yevropa va Osiyo bilan muvozanatli munosabatlarga intilib, milliy 
manfaatlarga yoʻnaltirilgan pragmatik siyosat olib bormoqda.

Davlatimiz rahbari Oʻzbekistonning 
yetakchi oliy taʼlim muassasalarida moʻ
gʻulistonlik talabalarni oʻqitishni qayta 
yoʻlga qoʻyishni taklif qilganini maʼlum 
qildi.

Shuningdek, mamlakatlar yakkakurash 
sportining anʼanaviy turlarini ommalashtirish, 
amaldagi vizasiz tartib sharoitida sayyohlar 
oqimini oshirish hamda iqlim oʻzgarishiga 
qarshi kurashish masalalari boʻyicha 
hamkorlik qiladilar.

Kelishuvlarni amalga oshirish maqsadida 
ikki davlat hukumatlariga kompleks “yoʻl 
xaritasi”ni tayyorlash va uning oʻz vaqtida 
bajarilishini nazorat qilish topshirildi.

— Moʻgʻuliston Prezidentining Oʻzbe
kistonga birinchi davlat tashrifi haqli ravishda 
tarixiy boʻldi va koʻp qirrali hamkorlikning 
yangi bosqichini boshlab berdi. Birgalikdagi 
katta ishlarimizning birinchi amaliy 
natijalarini tez fursatda koʻramiz, deb 
ishonaman, — dedi Oʻzbekiston Prezidenti 
soʻzining yakunida.

Oʻzbekiston Prezidenti Shavkat 
Mirziyoyev va Moʻgʻuliston Prezidenti 
Uxnaagiyn Xurelsux ikki mamlakat 
ishbilarmon doiralari vakillari bilan 
uchrashuv oʻtkazdilar.

Tadbirda Moʻgʻulistonning MCS 
Investment, Mongol Basalt, Tavan Bogd 
Group, Asia Pharma, Khanbogd Cashmere, 
Erdenezoo Trans, ICT Group, ORDGEO, 
LBH Technology, NCD Group, Mega Wood, 
Modern Nomads kabi yetakchi kompaniyalari 
rahbarlari ishtirok etdi.

Oʻzbekiston tomonidan Basalt Uzbekistan, 
BMB Holding, New Way Industries, Panaev 

Farms, Ezel Central Asia, Azia Metall Prof, 
“Jizzax Jun”, Procab va boshqa xususiy 
kompaniyalar qatnashdi.

Taʼkidlash lozimki, ishbilarmonlik 
aloqalarini mustahkamlashga qaratilgan 
bunday formatdagi uchrashuv Moʻgʻuliston 
bilan ilk bor oʻtkazildi.

Oʻzbekiston Prezidenti moʻgʻulistonlik 
yetakchi ishbilarmonlarni va ularning 
oʻzbekistonlik sheriklarini samimiy 
qutlar ekan, Moʻgʻuliston Prezidentining 
Oʻzbekistonga ilk davlat tashrifi ikki 
tomonlama hamkorlik tarixida muhim 
ahamiyat kasb etishini yana bir bor alohida 
taʼkidladi.

— Bu sizning Oʻzbekiston bilan 
savdo-iqtisodiy aloqalarni yoʻlga qoʻyish 
va mustahkamlashga qaratilgan qatʼiy 
intilishingizni va alohida eʼtiboringizni yana 

bir bor tasdiqlaydi, — dedi mamlakatimiz 
rahbari.

Boʻlib oʻtgan mazmunli va konstruktiv 
muzokaralar davomida ikki tomonlama 
hamkorlikning barcha jihatlari atroflicha 
koʻrib chiqilgani, mavjud zaxiralar tahlil 
qilingani va yangi oʻsish nuqtalari aniqlangani 
qayd etildi.

— Biz mavjud salohiyat va imkoniyatlar- 
dan deyarli foydalanmayotganimizni 
taʼkidladik. Shu munosabat bilan yaqin 
yillarda oʻzaro savdoni, eng avvalo, xaridor-
gir mahsulotlar nomenklaturasi va hajmini 
kengaytirish orqali karrasiga oshirish vazifa-
sini qoʻydik, — dedi Oʻzbekiston Prezidenti.

Bular — Moʻgʻulistonga oziq-ovqat, 
oʻgʻitlar, dori-darmonlar, maishiy texnika, 
plastmassa va rezina, qurilish materiallari, 
tayyor toʻqimachilik va poyabzal 

mahsulotlarini eksport qilish, shuningdek, 
yurtimizga goʻsht va goʻsht mahsulotlari, teri, 
jun va boshqa tayyor mahsulotlarni import 
qilish.

Mamlakatimiz rahbari moʻgʻul kom
paniyalari bilan sanoat kooperatsiyasini 
rivojlantirishga alohida eʼtibor qaratdi.

Ikki davlat iqtisodiyotining bir-birini 
samarali toʻldirishga qodir sohalarida oʻrta 
muddatli kooperatsiya dasturini qabul 
qilish boʻyicha kelishuvga erishilgani qayd 
etildi.

Bu, birinchi navbatda, geologik qidiruv, 
boy xomashyo resurslarini oʻzlashtirish 
va qayta ishlash sohalarida hamkorlik 
oʻrnatishni oʻz ichiga oladi.

Mazkur strategik sohada birinchi yirik 
loyihalarni amalga oshirish boʻyicha aniq 
takliflar tayyorlanadi.

Tomonlar xususiy biznes tashabbuslarini 
faol qoʻllab-quvvatlashga tayyor ekanliklarini 
tasdiqladilar.

Yetakchilar qoʻshma Ishbilarmonlar 
kengashining tashkil etilishini olqishladilar. 
Yangi tashabbuslarni ishlab chiqish uchun 
yaqinda uning birinchi yigʻilishini oʻtkazish 
rejalashtirilgan.

Tashrif davomida havo va xalqaro 
avtomobil aloqasi boʻyicha bitimlar 
imzolandi, bu ikki davlat oʻrtasida toʻgʻridan-
toʻgʻri aviaqatnovlarni yoʻlga qoʻyish va 
ishbilarmonlik almashinuvlarini faollashtirish 
uchun mustahkam asos yaratadi.

Transport vazirlariga yuk tashish 
xarajatlarini kamaytirish boʻyicha takliflar 
tayyorlash topshirildi.

Davlatimiz rahbari Oʻzbekistonda iqti
sodiyotni innovatsion rivojlantirish, qonun 
ustuvorligi va xususiy mulk daxlsizligini 
taʼminlash, tadbirkorlarni qoʻllab-

quvvatlash va JSTga qoʻshilish jarayonini 
faollashtirishga qaratilgan keng koʻlamli 
islohotlar amalga oshirilayotganini alohida 
taʼkidladi.

Prezident Shavkat Mirziyoyev moʻgʻulis
tonlik ishbilarmonlarga yurtimizda ular 
uchun qulay shart-sharoitlar yaratishga 
tayyor ekanini aytdi.

Oʻz  navba t ida ,  Moʻgʻu l i s ton 
Prezidenti Uxnaagiyn Xurelsux erishilgan 
kelishuvlar hamda Oʻzbekistonda inves
torlar va tadbirkorlar uchun yaratilgan 
sharoitlarni yuqori baholab, biznes 
vakillarini faol hamkorlikka va yangi 
loyihalar boʻyicha aniq kelishuvlarga 
erishishga chaqirdi.

Fikr almashish chogʻida Moʻgʻuliston 
tadbirkorlari Oʻzbekistonda amalga oshi
rilayotgan islohotlarning amaliy ahamiyatini 
va mamlakatda yaratilayotgan qulay 
investitsiyaviy va biznes muhitini yuqori 
baholadilar.

Iqtisodiyotning ustuvor tarmoqlarida 
qoʻshma loyihalarni amalga oshirish 
boʻyicha aniq takliflar berildi.

Oliy darajadagi Oʻzbekiston — 
Moʻgʻuliston muzokaralari yakunlangach, 
Koʻksaroy qarorgohida daraxt ekish marosimi 
boʻlib oʻtdi.

Prezidentlar Shavkat Mirziyoyev va 
Uxnaagiyn Xurelsux xalqlarimiz oʻrtasidagi 
doʻstlik va hamkorlik, ikki tomonlama 
munosabatlar tarixida yangi sahifa ochishga 
boʻlgan oʻzaro intilish ramzi sifatida Faxriy 
mehmonlar xiyobonida daraxt ekdilar.

Soʻng Oʻzbekiston Respublikasi 
Prezidenti Shavkat Mirziyoyev va 
Moʻgʻuliston Prezidenti Uxnaagiyn Xurelsux 
birgalikda Toshkent shahridagi Texnoparkka 
tashrif buyurdilar.

Ushbu zamonaviy innovatsion majmua 
davlatimiz rahbari tashabbusi bilan sanoat 
kooperatsiyasini rivojlantirish va yuqori 
texnologik mahsulotlar ishlab chiqarish 
maqsadida barpo etilgan.

Bugungi kunda bu yerda 365 million 
dollardan ortiq toʻgʻridan-toʻgʻri inves
titsiyalar evaziga 16 ta ishlab chiqarish 
maydoni joylashgan.

Moʻgʻuliston Prezidentiga Texnopark 
korxonalarida ishlab chiqarilayotgan keng 
turdagi yuqori texnologik mahsulotlar, 
shu jumladan, maishiy texnika, elektron 
hisoblagichlar, liftlar, suv nasoslari, sanoat 
konditsionerlari, sovitish uskunalari va 
boshqalar namoyish etildi.

Taʼkidlash joizki, yetakchi xorijiy 
brendlar ostida va ular nazoratida ishlab 
chiqarilayotgan bu tovarlar ichki va tashqi 
bozorlarda katta talabga ega.

Prezidentlar ikki mamlakat yetakchi 
korxonalari oʻrtasida kooperatsiyani ken
gaytirish va ilgʻor texnologiyalarni joriy 
etish boʻyicha oʻzaro tajriba almashish 
muhimligini taʼkidladilar.

Shu kuni Oʻzbekiston Respublikasi 
Oliy Majlisi Senatida davlat tashrifi bilan 
mamlakatimizda boʻlib turgan Moʻgʻuliston 
Prezidenti Uxnaagiyn Xurelsux bilan 
uchrashuv boʻlib oʻtdi. 

Prezident Uxnaagiyn Xurelsux Moʻgʻu
listonning Toshkent shahridagi ilk elchi
xonasining rasmiy ochilish marosimida ham 
ishtirok etdi.

Moʻgʻuliston Prezidenti Uxnaagiyn 
Xurelsuxning mamlakatimizga davlat tashrifi 
davom etmoqda.

Ziyodulla JONIBEKOV,
Ikrom AVVALBOYEV,

OʻzA muxbirlari

2030-yilga borib, Oʻzbekistonda qayta tiklanuvchi energiya quvvatini 

25 gigavattga yetkazish koʻzda tutilmoqda. Bu, oʻz navbatida, tabiiy resurslarni 
tejash bilan bir qatorda atmosferaga issiqxona gazi chiqishining oldini olish 

imkonini beradi.
2024-yil 25-iyun, 124-son

Oʻzbekiston, balki butun sayyoramizda tabiiy 
muvozanat saqlanishi, bu orqali insoniyatning 
oʻzi istaganiday farovon turmush kechirishiga 
erishish.

Bugunga kelib, global ekologik muammolar 
tobora kuchayib borayotir. Buning sabab
lari turlicha. Biroq bir haqiqat kundek 
ravshan: ekologik muammolar, asosan, inson 

aralashuvi tufayli sodir boʻlyapti. Masalan, 
texnik taraqqiyot sababli havoga 

chiqarilayotgan zararli gaz, sanoat, 
shaharlashtirish uchun kesilayotgan 

daraxtlar, turfa koʻrinishdagi 
urushlar... Bularning barchasi 
oxir-oqibat global isish, iqlim 
oʻzgarishiga olib kelmoqda. 
Oqibatda dunyo ahli iqlim 
oʻzgarishining turli shakli — 
choʻllanish, sahrolanish, suv 
taqchilligi, yer degradatsiyasi, 
qurgʻoqchilik kabi tabiiy ofatlar 

bilan yuzlashmoqda.
Global isish boshqa hududlar 

singari mamlakatimizda ham 
hozirgidan koʻproq zararli oqibatini 

koʻrsatishi mumkin. Masalan, jahon 
meteorologiya tashkiloti maʼlumotiga koʻra, 

hozirgacha global yillik oʻrtacha havo harorati 
1880-yildagidan 1 daraja ortgan. Yurtimiz 
sharoitida xuddi shu davr uchun oʻrtacha 
yillik havo harorati 1,6 daraja koʻtarilgan. 
Isish jadalligi global miqyosda kuzatilayotgan 
oʻrtacha surʼatdan yuqori. Sababi, Oʻzbekiston 
iqlim oʻzgarishi taʼsiriga koʻproq moyil 
mamlakatlar qatoriga kiradi.

Tabiatan issiqni yoqtiradigan, hatto 
saratonda ham qaynoq choy ichadigan xalqmiz, 
shunga nima boʻlibdi, deyishga shoshilmang. 
Biz uchun kichik miqdordek tuyulgan isish 
tabiat oʻzgarishiga olib keladi. Bugʻlanishning 
tezlashuvi, kuchli yomgʻir va jala xavfi 
tufayli suv zaxirasiga taʼsir qiladi. Yer osti 
suvi pasayib, inson salomatligiga salbiy taʼsir 
qiladi, dehqonchilik va sanoatda xomashyo 
taqchilligiga olib keladi. Bu esa, oʻz navbatida, 
iqtisodiy barqarorlikka zarar yetkazadi. Shu 
bois, masalani bugun hal qilib, muammolarni 
bartaraf etib, imkon qadar tabiat muvozanatini 
saqlab qolish muhim vazifadir.

Davlatimiz rahbari ekologik muammolarni 
hal etish tashabbusi bilan takror-tak
ror chiqayotgani bejiz emas. Ana shunday 
chiqishlardan biri oʻtgan yil 1-dekabrda 
BMTning Iqlim oʻzgarishi boʻyicha BAAda 
boʻlib oʻtgan konferensiyasi (COP28)da 
boʻlgan. Prezidentimiz oʻsha nutqida “Iqlim 
muammolari barqaror rivojlanish yoʻlida eng 
asosiy tahdidga aylanib ulgurdi. Bu xavf-
xatarlar hatto dunyo geosiyosiy arxitekturasiga 
ham taʼsir koʻrsatmoqda.

Iqlim oʻzgarishining salbiy oqibatlari Orol 
fojiasi tufayli Markaziy Osiyoda, ayniqsa, jiddiy 
sezilmoqda. Mintaqamizda havo haroratining 
oshishi jahondagi oʻrtacha koʻrsatkichdan ikki 
baravar koʻpdir. Favqulodda issiq kunlar soni 2 
marta ortdi, muzliklar maydonining uchdan bir 

qismi yoʻqoldi. Tuproq yemirilishi jarayonlari 
30 million aholi turmush tarziga salbiy taʼsir 
koʻrsatmoqda. Kuchli chang va qum boʻronlari 
odatiy holga aylandi.

Ichimlik suv taqchilligi, havo ifloslanishi, 
bioxilma-xillik yoʻqolishi, qishloq xoʻjaligi 
hosildorligi pasayishi kabi muammolar 
tobora avj olmoqda. Bu global xavflar keng 
mintaqamizda xatarli nuqtaga yetib kelmoqda”, 
degandi.

Hozir iqlim muammolari jahondagi barqaror 
rivojlanish yoʻlida eng asosiy tahdidga aylanib 
ulgurdi. Tuproq yemirilishi, muntazam chang 
va qum boʻroni, ichimlik suv taqchilligi, 
havo ifloslanishi, bioxilma-xillik qisqarishi, 
hosildorlikning keskin pasayishi va boshqa 
koʻplab muammolar mintaqadagi millionlab 
odamlarning turmush tarziga salbiy taʼsir 
koʻrsatmoqda. Ayniqsa, 2030-yilga borib, iqlim 
oʻzgarishidan kamida 8 million yurtdoshimiz 
eng qattiq jabr koʻrishi mumkinligiga doir 
taxminlar yanada xavotirli.

Nafaqat Yer sayyorasi, balki butun 
galaktikamiz xuddi inson tanasi kabi yaxlit 
jismga oʻxshaydi. Shu maʼnoda, mintaqamiz 
uchun xatarli boʻlgan ekologik muammo 
asta-sekin butun sayyoramizga taʼsir qiladi. 
Yerdagi oʻzgarishlar galaktikadagi muvozanat 
oʻzgarishiga olib keladi. Buni dunyo olimlari 
ilmiy asoslab bergan.

Masalan, super oy hodisasi roʻy bersa, doim 
yerda toʻfon boʻlishi kuzatilgan. Oy yerga juda 
yaqin kelsa, okean va dengizlardagi suv sathi 
koʻtariladi. Oʻz oʻrnida yerdagi iqlim oʻzgarishi 
bevosita oyga taʼsir qiladi. Yerning tortishish 
kuchi susayadi va oy zaminimizdan uzoqlasha 
boradi. Bu ham biz uchun falokatli.

Bularning barchasini tartibga keltirish, 
asliday asrash insoniyat gardaniga yuklangan. 
Shu bois, har qanday koʻrinishdagi ekologik 
masalaga qaysidir hudud muammosi sifatida 
qarash xato. U doim global darajadagi masala. 
Shu maʼnoda, mamlakatimizdagi insonparvarlik 
siyosati zamirida aynan ekologiyani asrashga 
ustuvor masala sifatida qaralayotgani alohida 
ahamiyatga ega.

Avvalo, yangi tahrirdagi Konstitutsiyamizda 
ekologik masalalar, shu jumladan, fuqarolarning 
ekologik huquqlari kafolatlanganini taʼkidlash 
oʻrinli. Bosh qonunimizning 49-moddasida 
har kim qulay atrof-muhitga, uning holati 
toʻgʻrisidagi ishonchli axborotga ega boʻlishi 
huquqi mustahkamlandi. Davlat fuqarolarning 
ekologik huquqlarini taʼminlashi hamda atrof-
muhitni yaxshilash, tiklash va muhofaza qilish, 
ekologik muvozanatni saqlash boʻyicha chora-
tadbirlar koʻrishi qatʼiy belgilab qoʻyildi.

Ikkinchidan, mamlakatimizdagi keng 
koʻlamli “Yashil makon” umummilliy loyi
hasi doirasida har yili 200 million tup daraxt 
va buta koʻchati ekilmoqda. Bu, albatta, shahar 
va qishloqlarimizni yashillikka burkash, 
iqlim moʻtadilligini saqlash, pirovardida aholi 
salomatligini yaxshilashga xizmat qiladi.

Qolaversa, “Oʻzbekiston — 2030” 
strategiyasini “Yoshlar va biznesni qoʻllab-

ogʻir sharoitga qaramay, olimlar oʻzgarish qilish 
mumkinligini isbotlay olishganini koʻryapmiz. 
Qarang, bular endi 3-4 yillik koʻchatlar, ular 
allaqachon qum koʻchishining oldini ololadigan 
darajaga yetgan”.

Orolning qurigan tubini yashillashtirish 
iqlim oʻzgarishiga qarshi kurash borasidagi 
ishlarning yaxlit darajasini anglatmaydi. Zero, 
bu ushbu yoʻnalishdagi saʼy-harakatlarning 
bir qismidir. Umuman olganda, taraqqiyotga 
ekologik muammolarni hal etish orqali erishish 
mumkinligini ayni vaqtida anglab yetdik. 
Bugun imkon qadar iqlim oʻzgarishining oldini 
olish va salbiy taʼsirini yumshatish boʻyicha 
zarur choralar koʻryapmiz. Maqsadimiz nafaqat 

yoxud iqlim oʻzgarishining huquqiy 
jihatlari xususida

Munosabat

Ekofaol mamlakatning 
ezgu tashabbusi

Masalan, “Alpomish” dostonida tabiat bilan 
bogʻliq holatlar juda koʻp. Esingizda boʻlsa, 
Koʻgalcha degan tuya Alpomish bilan bir vaqtda 
tugʻiladi. Ammo onasi oʻlib, boʻtaloq yetim 
qoladi. Shunda Kuntugʻmish (Alpomishning 
onasi) unga oʻz sutidan berib, katta qiladi. Bu 
— insonning doim tabiatni asrashi kerakligiga 
ishora!

Bu mehrga tuyaning javobi ham juda 
goʻzal tasvirlangan. Qoʻngʻirot elining 
boshiga sinovli kunlar tushganda Koʻgalcha 
kasallanib yotib qoladi. U ayriliqni, el 
boshiga tushgan imtihonni koʻtarolmaydi. 
Alpomish — elning najotkori qaytgach, 
Koʻgalcha uzoqdan uni tanib, istiqboliga 
yuguradi. Tuyaboqar boʻlib qolgan Boyboʻri 
kelayotgan otliq oʻgʻli boʻlishi mumkinligini 
his etadi, ammo tanimaydi. Bu yerda nozik 
ishora bor: qaysi zaminda ezgulikning qoʻli 
baland kelishi, avvalo, tabiatda oʻz aksini 
koʻrsatadi. Koʻgalcha — ana shu tabiat 
timsoli. Ha, adolat, tenglik va umuman, 
insoniy fazilatlar qaror topgan zaminda tabiiy 
muvozanatni saqlab qolishga intilish kuchli 
boʻladi. Shu maʼnoda, Orol dengizining 
qurigan tubida boʻy choʻzayotgan yashillikni 
Alpomishning istiqboliga qarab yoʻl olgan 
Koʻgalchaga mengzash mumkin.

Darvoqe, Orol dengizi!
Jahon banki hisobotida qayd etilishicha, 

Orol dengizi qurishi oqibati Oʻzbekistonga xavf 
solib turgan eng jiddiy ekologik xatardir. Hozir 
iqlim oʻzgarishining mamlakatdagi birgina 
mehnat samaradorligi, chorvachilik, 
irrigatsiya sohasiga taʼsirini yumshatish 
uchun 60 milliard dollar talab etilishi 
taxmin qilinmoqda.

Bugun Orolning qurigan tubida 
cheksiz sahro paydo boʻlgan. 
Dunyodagi “eng yosh sahro” 
boʻlgan bu hudud nomi — 
Orolqum. Sahro sathidan yiliga 
150 million tonnagacha qum 
va tuz aralashmasi koʻtarilib, 
Markaziy Osiyo davlatlari va undan 
naridagi hududlar havosi, tuprogʻini 
ifloslantiradi. Orolqum nafaqat 
salomatlik va atrof-muhitga ziyon 
keltiradi, balki iqtisodiy zarari ham katta. 
Xususan, Jahon banki hisobotiga koʻra, 
Orolqum sabab birgina Qoraqalpogʻiston 
iqtisodiyoti yiliga 44 million dollar ziyon 
koʻradi.

Mamlakatimiz sharoitida qishloq xoʻjaligi 
aholining asosiy tirikchilik manbai boʻlgani 
uchun iqlim oʻzgarishi taʼsirini, eng avvalo, 
dehqon va chorvadorlar his etyapti. Dunyo 
boʻylab ham ayni ikki soha iqlim oʻzgarishining 
birlamchi qurboniga aylanib bormoqda. BMT 
maʼlumotlarida 2015-2019-yillarda dunyo 
boʻylab 400 million gektar yoki Markaziy Osiyo 
mintaqasi hududidan bir oz koʻp yer maydoni 
yaroqsiz ahvolga kelib qolgani, sahrolashuv 
keskin kuchaygani qayd etilgan. Maʼlumotda 
mintaqamizning oʻzida ham vaziyat oʻta 
xavotirli ekani taʼkidlanib, jumladan, 
“Markaziy Osiyoning 20 foizdan ortiq hududi 
yoki qariyb toʻrtta Qirgʻizistonga teng roppa-

rosa 80 million gektar yer yaroqsiz holga kelib 
qolgan. Mintaqa umumiy aholisining taxminan 
30 foizi buning salbiy taʼsiriga uchramoqda”, 
deyiladi.

Albatta, bularning asosiy sababi — Orol 
fojiasi. Shu bois, keyingi yillarda Orol fojiasi 
oqibatlarini yumshatish, hududni imkon qadar 
yashillashtirishga alohida eʼtibor qaratilyapti.

Gap Orol fojiasi asoratini yumshatish, qum-
tuz uchishining oldini olish haqida borar ekan, 
bu borada taklif etilgan eng maqbul yechim 
dengiz tubini qurgʻoqchilik hamda tuzga 
chidamli daraxt, buta, oʻsimliklar ekish orqali 
yashillashtirishdir. Eʼtiborli jihati, bunday ishlar 
yurtimizda 5-6 yil oldin boshlangan. Oxirgi 
yillarda Orol tubining 2 million gektardan 
koʻproq qismiga saksovul va choʻlga chidamli 
boshqa oʻsimliklar ekildi. Natijada tuz va qum 
boʻroni kamaydi. Ekilgan nihollar koʻkarib, 
bugun atrofni yashillikka burkayapti.

Oʻtgan yili Orol hududiga ilk bor kelgan 
UNCCD ijrochi kotibi Ibrohim Tiav ham bu 
eng toʻgʻri va samarali yoʻl ekanini taʼkidlagan: 
“Orolda turibman, ammo biror dengizni 
koʻrmayapman. Oʻrniga qum dengizini koʻr
yapman. Orol bugun tarixga aylandi. Bunday 

quvvatlash yili”da amalga oshirishga oid 
davlat dasturida “Yashil makon” umummilliy 
loyihasini kengaytirish uchun yil yakuniga 
qadar yashil bogʻlar sonini 444 taga yetkazish, 
112 ta yirik sanoat korxonasi hududi va unga 
tutash joylarda 2,1 million tup koʻchatdan 
iborat “yashil belbogʻ” barpo etish vazifalari 
belgilangan.

Uchinchidan, suv resurslari taqchilligining 
oldini olish borasida ham tizimli ishlar 
qilinmoqda. Jumladan, birgina 2023-yilda 410 
ming gektardan ortiq maydonda suv tejovchi 
texnologiyalar joriy qilingan. Qariyb 223 ming 
gektar qishloq xoʻjaligi ekin maydoni lazer 
uskunasi yordamida tekislangan. Shuningdek, 
joriy yil davlat byudjetidan qoʻshimcha 
ajratilgan 500 milliard soʻm hisobidan 1,5 ming 
kilometr yirik kanallar betonlashtirilgan.

Toʻrtinchidan, atmosfera havosi iflos
lanishining oldini olishda ekologik toza 
transport vositalarini koʻpaytirish, yonilgʻi 
sifatini xalqaro standartlarga moslashtirish 
muhim ahamiyatga ega. Bu borada ham salmoqli 
ishlar bajarilmoqda. Jumladan, poytaxtimizda 
elektrobuslar harakati yoʻlga qoʻyilgan.

Bundan tashqari, Toshkent shahrida yuk 
tashuvchi avtotransport vositalari harakatini 
tigʻiz vaqt oraligʻida taqiqlash, “Avtomobilsiz 
kun” kabi muhim choralar ham atmosfera 
havosining musaffoligini taʼminlashda muhim 
omil.

Beshinchidan, “yashil iqtisodiyot”ga oʻtish 
yoʻnalishida muqobil energetika tamoyillarini 

amaliyotga joriy etish boʻyicha yirik loyihalar 
amalga oshirilmoqda. Xususan, bugun 
umumiy quvvati 24 ming megavattdan ortiq 
elektr stansiyalari hamda jami quvvati 3 ming 
165 megavatt boʻlgan elektr energiyasini 
saqlash tizimlarini qurish loyihalari boʻyicha 
ishlanmoqda.

Keyingi yillarda Buxoro, Jizzax, 
Qashqadaryo, Navoiy, Samarqand va 
Surxondaryoda 1,6 gigavattli 9 ta quyosh va 
shamol elektr stansiyasi tarmoqqa ulandi hamda 
Andijon, Samarqand, Surxondaryo va Toshkent 
viloyatlarida 183 megavattli 6 ta gidroelektr 
stansiyasi ishga tushirildi.

2030-yilga borib, Oʻzbekistonda qayta 
tiklanuvchi energiya quvvatini 25 gigavattga 
yetkazish koʻzda tutilmoqda. Bu, oʻz navbatida, 
tabiiy resurslarni tejash bilan bir qatorda 
atmosferaga issiqxona gazi chiqishining oldini 
olish imkonini beradi.

Eng muhimi, yaqin yillarda qayta 
tiklanadigan energiya manbalari ulushining 
umumiy energiya muvozanatida 40 foizga 
yetkazilishi aholi va iqtisodiyot tarmoqlarining 
elektr energiyaga ehtiyojini taʼminlashga xizmat 
qiladi. Umuman, energiya tizimi mamlakatning 
har jihatdan qon tomiridir. Avvalo, barqaror 
energiyasiz iqtisodiy oʻsish mumkin emas. 
Unga erishish esa tabiatga zarar yetkazish 
orqali boʻlmasligi kerak. Ana shu oltin oraliqni 
saqlab, jadal rivojlanish yoʻlini tanlayotgan 
Oʻzbekiston xalqaro maydonda ekofaol 
mamlakatlar yetakchisi, desak mubolagʻa 
boʻlmaydi.

Fikrimizga BMT Bosh 
Assambleyasining “Markaziy Osiyo
da iqlim oʻzgarishining salbiy oqibatlariga 
qarshi kurashish sharoitida inson huquqlarini 
himoya qilish toʻgʻrisida”gi rezolyutsiyasini 
ishlab chiqish va ilgari surish tashabbusi dalil 
boʻla oladi.

Uzoq yillardan buyon dunyoning turli 
yirik mamlakatlari inson huquqlari haqida 
bong uradi. Qizigʻi, aynan oʻsha mamlakatlar 
qurolli toʻqnashuvlarga sabab boʻlyapti. Shu 
orqali urush ketayotgan hududlarda odamlar, 
ayniqsa, bolalar, ayollar va keksalar koʻp 
aziyat chekyapti. Boz ustiga, oʻq-dorilar zahri 
ekologiyaga ham jiddiy zarar yetkazadi. Ikki 
jihatdan ham inson huquqlari poymol boʻladi.

Oʻzbekiston iqlim oʻzgarishi oqibatida inson 
huquqlariga yetkaziladigan zararni kamaytirish 
uchun mamlakatlar birgalikda samarali choralar 
koʻrishi kerak, degan ezgu tashabbusni ilgari 
suryapti. Shu bois, IV Samarqand forumida 
kelgusi avlodlar taqdiri uchun barchamiz ulkan 
masʼuliyatni oʻz zimmamizga oladigan vaqt 
keldi, degan xitob yangradi. Mamlakatimiz 
minbaridan turib aytilgan ushbu chaqiriq 
xalqaro maydonda aks sado berishiga shubha 
yoʻq. Chunki ekologiya, iqlim oʻzgarishlari 
barchamizga birdek daxldor masala.

Zero, global miqyosda qashshoqlik bilan 
bogʻliq muammolar koʻpaymoqda. Insonning 
sogʻliq, toza suv, oziq-ovqat va uy-joyga 
boʻlgan huquqlarini taʼminlash qiyinlashib 
boryapti. Sababi, ekologik inqiroz tufayli 
barqaror rivojlanish murakkablashyapti.

Keling, endi ekologiya va inson 
huquqlarining bogʻliqlik jihati haqida aytsak. 
Agar ekologik muvozanat buzilsa, yer yuzi 
choʻllashadi. Suv taqchilligi bor joyda inson 

oʻzi istagandek turmush kechira olmaydi. Yoki 
havoning ifloslanishi oqibatida salomatligimizga 
putur yetadi. Iqlim oʻzgarishini keltirib 
chiqarayotganlar xatosi tufayli toza havodan 
nafas olish imkoni cheklanadi. Umuman, 
ekologik muammolarning barchasi haqida 
xuddi shunday faktlarni keltirish mumkin. 
Bularning barchasi jamlanib, insonning emin-
erkin, barcha orzusini roʻyobga chiqarib, 
sogʻlom va uzoq umr koʻrishiga toʻsqinlik 
qiladigan sabablardir. Shu orqali insonning eng 
oliy neʼmati — haq-huquqlari poymol etiladi.

Yangi Oʻzbekistonda inson qadri uchun 
boshlangan islohotlar bilan bir paytda 
ekologik muammolarni hal etishga jiddiy 
eʼtibor qaratilmoqda. Muhimi, masala 
mamlakat miqyosida cheklanib qolayotgani 
yoʻq. Oʻzbekiston xalqaro minbarlarda inson 
huquqlarini himoya qilish borasida dadil 
chiqishlar qilyapti. Buning amaliy ifodasi 
oʻlaroq, shaxs huquqlarining eng katta asos
laridan biri boʻlgan ekologik masalalarni ham 
kun tartibiga qoʻymoqda. Ayni paytda jadal 
rivojlanish yoʻlida ketayotgan mamlakatimizda 
mazkur masalalarning yechimi uchun koʻplab 
amaliy ishlar bajarilyapti. IV Samarqand forumi 
bu gal “Ekologik tahdidlar: oʻzgarayotgan 
dunyoda inson huquqlarining istiqboli va 
barqaror yechimlarni izlash” mavzusiga 
bagʻishlangani ham buning yaqqol dalilidir.

Avazbek XUDOYQULOV,
Boboravshan GʻOZIDDINOV,
“Yangi Oʻzbekiston” muxbirlari

Dunyo olimlari asl oʻlchamidan 15 barobargacha kattalashadigan, soʻng oʻz holiga qaytishi mumkin 
boʻlgan yangi turdagi gidrogel ishlab chiqib, amaliyotga tatbiq etmoqda. U qator ustunliklarga ega. 

Jumladan, tuproqning tuzilishi va oʻtkazuvchanligini bir necha barobar oshiradi. Ekin urugʻi tez 
unib chiqadi va koʻchatlar xatosiz tutib ketadi. Meva kurtaklari shakllanishi kuchayadi va 

vegetativ davri kamayadi.

2050-yilga borib, Tyanshan va Pomir 
togʻlaridagi muzliklar 50 foizgacha erib 
ketadi. Markaziy Osiyo mamlakatlarida suvga 
talab esa shuncha oshadi. Oʻzbekistonda suv 
tanqisligi oʻrtacha 15-25 foizga, choʻllanish 
darajasi esa 123 million kvadrat metrga yetishi 
mumkin. Bundan tashqari, havo harorati 
koʻtarilishi tufayli qishloq xoʻjaligi ekinlarini 
sugʻorish meʼyori 2030-yilda 5, 2050-yilda 
7-10 foiz oshishi taxmin qilinmoqda. 
Mamlakatimizda choʻllanish koʻlami, birinchi 
navbatda, suv yetishmovchiligi taʼsirida 
kengayib boryapti. 

Soʻnggi yillarda dunyo hamjamiyatini 
qurgʻoqchilik, suv tanqisligi, tuproq deg
radatsiyasi, choʻllanish kabi muammolar 
tashvishga solmoqda. Bular barchani tegishli 
xulosaga kelib, tezkor chora koʻrishga undaydi. 
Shu bois, bugun suv tejamkor texnologiyalarni 
keng joriy qilish orqali yerdan samarali 
foydalanish hamda oziq-ovqat xavfsizligini 
taʼminlash masalasi tobora dolzarb boʻlib 

Mamlakatimizda qishloq xoʻjaligini 
rivojlantirishga qaratilayotgan eʼtibor koʻlami 
yildan yilga kengayib bormoqda. Fermer, 
dehqonlarni qoʻllab-quvvatlash maqsadida 
qabul qilingan hujjatlar ham kam emas. 
Hududlarda “bir mahalla — bir mahsulot” 
tamoyili asosida qilinayotgan ishlar, fermer va 
dehqon xoʻjaliklari faoliyati, tomorqachilik 
samarasi, yetishtirilgan mahsulotlarni 
joyida sotib olish yoki saqlash haqida bot-
bot yozilyapti, gapirilyapti, koʻrsatilyapti. 
Lekin nega bunday holatlar ham kuzatilyapti, 
yaʼni mahsulot yetishtiruvchilar eksport 
borasida muammolarga duch kelmoqda? Bu 
mutaxassislarning yetishtiruvchilar bilan 
yetarli darajada hamkorlik qilmayotgani, 
bozorni chuqur oʻrganmasdan ish yuritish 
oqibati emasmikan?

Yurtimizda piyoz narxi tushib ketgani, 
xususan, Surxondaryo viloyatida fermer 
xoʻjaliklari va dehqonlar yetishtirgan piyoz 
sotilmayotgani haqidagi xabarlarga Qishloq 
xoʻjaligi vazirligi rasmiy munosabat bildirdi.

Unda aytilishicha, 2024-yil hosili uchun 
viloyatda ertaki piyoz jami 21,2 ming gektar 
yerda yetishtirilgan va 2023-yilga nisbatan 4,7 
ming gektar yoki 128,5 foiz koʻp ekilgan. May-
iyun oylarida jami 650,5 ming tonna, oʻtgan 
yilga nisbatan 256 ming tonna koʻp piyoz 
hosili olingan. Uning narxiga asosiy taʼsir etgan 
omil mahsulotning pishiqchilik davriga toʻgʻri 
kelganida.

Yigʻishtirib olingan piyoz mahsulotlarini 
sifatli saqlash, qayta ishlash, ichki hamda tashqi 
bozorlarga yoʻnaltirish boʻyicha viloyatda jami 
176 ta 108 ming tonna quvvatli saqlash sigʻimi, 
yillik ishlab chiqarish quvvati 168 ming tonna 
boʻlgan 24 ta meva-sabzavotni qayta ishlash 
korxonasi  faoliyat yuritib kelmoqda.

Surxondaryo viloyati boʻyicha joriy yil 
yanvar-iyun oylarida 69,3 tonna yoki 17,8 
million dollarlik piyoz (2023-yilning shu 
davriga nisbatan 54 ming 635,5 tonna yoki 
4,7 barobar koʻp) xorij bozorida sotilgan.

Rasmiy bayonotda Markaziy Osiyoning 
boshqa mamlakatlari hamda Ozarbayjondan 
piyoz importi hajmi ortgani sifatli piyoz 
segmentida narxning pasayishiga olib kelgani 
qayd etiladi. Shu bilan birga, viloyatdagi 
tadbirkorlardan yetishtirilgan piyozni ichki va 
tashqi bozorlarga yetkazish yuzasidan koʻplab 
murojaatlar kelib tushayotgani va ularni hal 
qilishga eʼtibor qaratilayotgani taʼkidlanadi.

Prezidentimiz raisligida shu yil 18-yanvar 
kuni 2024-yilda investitsiya, eksport va sanoat 
sohalaridagi ustuvor vazifalar muhokamasi 
yuzasidan videoselektor yigʻilishida hozir 
meva-sabzavot va oziq-ovqat eksporti 
chegarada 4 ta idora, yaʼni bojxona, karantin, 
SES va veterinariya organlari tomonidan 
nazorat qilinayotgani aytilgandi. Vaholanki, 
talab etiladigan barcha sertifikat va 
ruxsatnomalar toʻliq raqamlashgan, nazoratchi 
xodimlar hujjatlar bor-yoʻqligini tekshiradi, 
xolos. Qishloq xoʻjaligi mahsulotlari yetkazib 
berilishida esa vaqtning ahamiyati va qadri juda 
yuqori. Shu bois, bundan keyin chegaradagi 
barcha nazorat funksiyalari Bojxona 
qoʻmitasiga oʻtkazilishi belgilangandi.

Dehqonchilik koʻp jihatdan tavakkalchilikka 
asoslanadi. Mahsulot pishib yetilguncha 
bozorda holat qanday boʻlishini oldindan 
baholash qiyin. Qolaversa, suv taqchilligi omili 
ham yoʻq emas. Lekin oldingi yillar tahlili, 
kutilayotgan prognozlar orqali taxminiy yoʻlni 
chamalab olsa boʻladi. Bunda tajriba, ilm, 
soha mutaxassislari, tadbirkorlar bilan doimiy 
muloqot katta ahamiyat kasb etadi.

Eksport istiqbollari
Yaqinda Makroiqtisodiy va hududiy 

tadqiqotlar instituti ekspertlari oʻziga xos 
tadqiqot oʻtkazib, Oʻzbekiston hududlari uchun 
istiqbolli eksport bozorlarini aniqladi. Tadqiqot 
natijalariga koʻra, 2024-yil birinchi choragida 
Kanada, Malayziya, Singapur, Yaponiya, 
Hindiston, Tailand, Italiya, Germaniya kabi 
mamlakatlarda meva-sabzavot hamda ulardan 
tayyorlangan turli qiyom va sharbatlarga talab 
yuqori boʻlgan. Ushbu mahsulotlarni eksport 
qilish boʻyicha Fargʻona, Namangan, Samarqand, 
Xorazm, Surxondaryo, Qashqadaryo viloyatlari 
hamda Qoraqalpogʻiston yaxshi imkoniyatga 
ega. Mazkur mamlakatlarga eksportni doimiy 
ravishda yoʻlga qoʻyish hududlarning iqtisodiy 
ahvolini yaxshilashga xizmat qiladi.

Hududlarda transport va eksport 
infratuzilmasining ushbu bozorlarga chiqish 
uchun moslashtirilishi, eksportchi korxonalarga 
yaqindan konsultativ hamda moliyaviy koʻmak 
berilishi bu boradagi ishlarni jadallashtirishga 
yordam beradi.

Statistika agentligining dastlabki 
maʼlumotlariga koʻra, mamlakatimizda 2024-
yil yanvar-mart oylarida qishloq, oʻrmon 
va baliqchilik xoʻjaligi mahsulot (xizmat)
larining umumiy qiymati 45,4 trillion soʻmni 

tashkil etgan. Shu davrda barcha toifadagi 
xoʻjaliklar 75,3 ming tonna sabzavot mahsuloti 
yetishtirgan boʻlsa, shuning 7 ming tonnasi 
fermer xoʻjaliklari, 47,1 ming tonnasi dehqon 
xoʻjaliklari, 21,2 ming tonnasi qishloq xoʻjaligi 
tashkilotlari hissasiga toʻgʻri kelgan.

Qishloq xoʻjaligi va bogʻdorchilikni 
rivojlantirishga katta eʼtibor qaratilayotgani 
bois, mamlakatimizda eksport qilinayotgan 
mahsulotlar sifati va hajmi yildan yilga ortib 
bormoqda. Jumladan, joriy yil yanvar-aprel 
oylarida 514,8 ming tonna meva-sabzavot eksport 
qilingan. Ushbu koʻrsatkich 2023-yilning mos 
davriga nisbatan 43,3 foiz yoki 155,6 ming tonna 
koʻpaygan. Meva-sabzavot mahsulotlarining 
asosiy importchilari Rossiya, Pokiston, 
Qozogʻiston hamda Xitoy bozorlaridir.

Oʻzimizning 
ehtiyoj qancha?

— Mamlakatimizda yerdan samarali 
foydalanish, qishloq ahli bandligini taʼminlash, 
kambagʻallikni qisqartirish va oziq-ovqat 
mahsulotlari ishlab chiqarish hajmini oshirish 
boʻyicha tizimli ishlar qilinmoqda, — deydi 
Qishloq xoʻjaligi vazirligi departament 
rahbari Isroil Xolmirzayev. — Xususan, 

2022-2023-yillarda 190 ming gektar paxta va 
gʻalla maydoni qisqartirilib, 670 ming fuqaroga 
boʻlib berildi hamda 2,2 million mavsumiy va 
doimiy ish oʻrni yaratildi. Ushbu yerda sabzavot, 
poliz, ozuqa ekinlari, kartoshka, moyli, dukkakli 
ekinlar ekildi. Bogʻ, tokzor va tutzorlar barpo 
etilib, qoʻshimcha 5 million tonna mahsulot 
yetishtirish imkoniyati vujudga keldi.

Hududlarning geografik joylashuvi, 
tuproq-iqlim sharoitidan kelib chiqib, 
tumanlarni mahsulot yetishtirishga ixtisos
lashtirishga eʼtibor qaratilyapti. Jumladan, 
40 ta tuman kartoshka yetishtirishga, 51 ta 
tuman meva-sabzavotchilikka, 48 ta tuman 
uzumchilikka ixtisoslashtirildi.

Sohada zamonaviy ilm va innovatsiyalarga 
asoslangan, resurstejamkor texnologiya va 
agrotexnik tadbirlar izchil joriy etilmoqda. 
Xususan, 2017-2023-yillarda qishloq xoʻjaligi 
yoʻnalishidagi ilmiy muassasalarda 62 ta yangi 
nav va 61 ta ishlanma yaratildi, 87 ta patent olindi, 
8 ta loyiha tijoriylashtirildi, 4 ta kartoshka, 17 
ta sabzavot, 12 ta meva navi davlat reyestriga 
kiritildi. Meva-sabzavotchilikda ilm-fan yutuqlari 
hamda resurstejamkor texnologiyalarni qoʻllash 
natijasida hosildorlik va daromad oshib bormoqda.

Yetti yilda 138 ming gektar mevali bogʻ 
(shundan 74 ming gektari intensiv) va 135 ming 
gektar uzumzor barpo etilib, 4,9 ming gektar 
issiqxona tashkil qilindi.

Sabzavotchilikda intensiv usulda mahsulot 
yetishtirish amaliyoti joriy etilib, bugun 30 ming 
gektardan ziyod yerning har gektaridan 100-120 
tonnadan hosil va oʻrtacha 8-10 ming dollar sof 
daromad olinmoqda. Qilingan ishlar natijasida 
meva-sabzavotlarning oʻrtacha hosildorligi 35-
45 foiz oʻsdi. 

Bugun yurtimiz aholisi 37 milliondan oshdi 
va yillik oʻsish oʻrtacha 2 foizdan ortiqni 
tashkil etmoqda. Aholining meva-sabzavot 
mahsulotlariga talabi boʻyicha belgilangan 
tibbiy meʼyorlar yosh, jins, fiziologik holatdan 
kelib chiqib, turlicha.

Ichki ishlab chiqarish hisobiga aholi ehtiyoji 
mevada 111,7 foiz, uzum boʻyicha 129 foiz, 
sabzavotlarda 107,6 foiz, kartoshkada 92,7 foiz 
va poliz mahsulotlarida 111,3 foiz taʼminlangan. 

Joriy yilda fermer va dehqon xoʻjaliklari, 
agroklasterlar hamda tomorqa yer egalari ekkan 
ekinlarni hisobga olganda jami 24 million tonna 
meva-sabzavot yetishtirish prognoz qilinmoqda.

Xalqaro darajadagi indikatorlar boʻyicha 
mamlakatda ichki ishlab chiqarish hisobiga 
aholi talabining qondirilishi kamida 85 foiz 
boʻlsa, oziq-ovqat xavfsizligi boʻyicha yuqori 
koʻrsatkich hisoblanadi. Koʻrinib turibdiki, 
mamlakatimizda aholi talabiga yetarli miqdorda 
meva-sabzavot va boshqa qishloq xoʻjaligi 
mahsulotlari mavjud.

Oʻzbekistonda talab toʻliq qoplangan holda 
eksport hajmi ham ortib bormoqda. Jumladan, 
2023-yilda qiymati 2 milliard dollardan ziyod 
meva-sabzavot va oziq-ovqat mahsulotlari 
eksport qilinib, 2017-yilga nisbatan 2,5 barobar 
ortgan. Joriy yilda eksport qiymatini 3 milliard 
dollardan oshirish moʻljallanmoqda.

Yurtimiz zaminida pishib yetilgan qish
loq xoʻjaligi va oziq-ovqat mahsulotlari 50 
dan ortiq davlat bozoriga yetib borgan. Sab
zavotlar eksportida Qozogʻiston 32 foiz, 
Rossiya 25,3 foiz ulushga ega boʻlsa, uzum 
eksport hajmining 56,2 foizi Rossiya, 15 foizi 
Qozogʻiston hissasiga toʻgʻri keladi.

Oʻtgan yili 2022-yilga nisbatan 8 ta 
yangi bozorga (Avstraliya, Buyuk Britaniya, 
Gretsiya, Kolumbiya, Keniya, Shri-Lanka, 
Yangi Zelandiya va Dominikan Respublikasi) 
qishloq xoʻjaligi mahsulotlari eksport qilinib, 
2017-yilga nisbatan yangi bozorlar soni 31 ta 
davlatga kengaygan.

Keyingi uch-toʻrt yilda dehqonlar, 
tomorqachi va fermerlarni qoʻllab-quvvatlashni 
nazarda tutadigan yigirmadan ziyod meʼyoriy-
huquqiy hujjat qabul qilingan. Hozir 
mamlakatimizda ayni pishiqchilik payti. 
Mana shunday huquqiy asoslar aholini sifatli 
oziq-ovqat mahsulotlari bilan taʼminlash 
barobarida hosildor tuprogʻimiz minerallariga, 
quyoshimiz taftiga toʻyingan qishloq xoʻjaligi 
mahsulotlarimiz jahon bozorlariga yetib 
borishiga xizmat qilishi bilan ahamiyatlidir.

Dilshod ULUGʻMURODOV,
“Yangi Oʻzbekiston” muxbiri

boʻyicha hech qanday cheklov yoʻq. Xitoyda esa 
choʻl hududidan oʻtgan 450 kilometr magistral 
boʻyida gidrogel yordamida ihotalangan 
daraxtzor va yashil qoplam barpo etilgan. Bu 
mamlakatda “Agrogel Green” gidrogeli keng 
ishlatiladi.

Jahon tajribasiga koʻra, mazkur zamonaviy 
texnologiya suv tanqisligi sharoitida choʻl, 
dasht yerdan samarali foydalanish hamda 

atrof-muhitni koʻkalamzorlashtirishda juda 
asqatadi. Deylik, “Agrogel Green” innovatsion 
mahsuloti tarkibidagi supersorbent, kaliyli 
oʻgʻit, mikro va makroelementlar bir yil 
davomida oʻsimliklarni oziqlantirish uchun 
asos boʻlib, suv resurslari tanqis hududlarda 
hosildorlikni 10-50 foiz oshiradi.

Dunyo olimlari asl oʻlchamidan 15 
barobargacha kattalashadigan, soʻng oʻz 
holiga qaytishi mumkin boʻlgan yangi turdagi 
gidrogel ishlab chiqib, amaliyotga tatbiq 
etmoqda. U qator ustunliklarga ega. Jumladan, 
tuproqning tuzilishi va oʻtkazuvchanligini bir 
necha barobar oshiradi. Ekin urugʻi tez unib 
chiqadi va koʻchatlar xatosiz tutib ketadi. Meva 
kurtaklari shakllanishi kuchayadi va vegetativ 
davri kamayadi. Qolaversa, ildiz tizimi yaxshi 
rivojlanadi va oʻsimliklarning kasalliklarga 
chidamliligi oshadi. Tarkibida mineral oʻgʻitlar 
mavjudligi tufayli birinchi yili mineral oʻgʻit 
sarflanmaydi.

Ushbu mahsulot suvni yuqori darajada 
shimib oluvchi sintetik (yarim sintetik) polimer 
boʻlib, tuproq tarkibida koʻp miqdordagi 
namlikni uzoq vaqt saqlay oladi. Qishda 
yomgʻir, qor suvida namlikni yoki yozda 
sugʻorma suvni shimib, uzoq saqlaydi hamda 
oʻsimliklar ildiziga nam berib boradi. U oʻz 
ogʻirligidan 400-500 marta koʻp yomgʻir suvini, 
200-400 marta koʻp tuproq namligini yuta oladi. 
Qoʻllanish jarayoni ham alohida murakkab 
texnologiyalar talab qilmaydi.

Hisob-kitoblarga koʻra, 10 gramm polimer 
gel 2-4 litr suv saqlab turishi mumkin. Bir 
gektarga 35-50 kilogramm sarflanishi hisobiga 
taxminan 120-140 kub metr suv tejaladi. 
Gidrogeldan toʻgʻri foydalanilsa, tuvakda 
oʻstiriladigan oʻsimliklar uchun 50-80 foiz, 

Yevroosiyo taraqqiyot banki 
hisobotiga koʻra, yaqin besh yilda 
Markaziy Osiyo mamlakatlari 
surunkali suv taqchilligiga duch 
keladi. Oqibatda mintaqadagi 
qishloq xoʻjaligi, sanoat va 
energetika sohalari inqirozli 
holatga tushib qolishi ehtimoli 
mavjud.

Komiljon QOʻZIYEV,
Makroiqtisodiy va hududiy 
tadqiqotlar 
instituti loyiha rahbari,
Oʻrozali SHONAZAROV,
institut bosh mutaxassisi

Dehqonchilikning ham oʻz qonun-qoidasi, tartibi bor. Bugun ekin 
ekishdan oldin xaridorini topib qoʻymagan dehqon yutqazishi 
mumkin. Yaqinda surxondaryolik dehqonlar yetishtirgan piyoz 
bilan bogʻliq holatlar fikrimizga misol boʻladi.

QISHLOQ XO‘JALIGIDA SUVNI 
40 FOIZgacha TEJASH IMKONI BOR

Innovatsiya

bormoqda. Suv tejovchi 
texnologiyalarning qaysi turi 

nisbatan samarali ekani boʻyicha chuqur 
izlanishlar olib borish zarur. Masalan, 

Oʻzbekistonda qishloq xoʻjaligi uchun 
yaroqli yerning katta qismi sugʻorilmaydigan 
choʻl-dashtdan iborat. Bunday yerda qaysi 
texnologiyani qoʻllagan maʼqul? Shu savolga 
javob topish uchun Makroiqtisodiy va hududiy 
tadqiqotlar instituti mutaxassislari gidrogel 
texnologiyasini oʻrganib chiqdi.

Keyingi paytda suv tanqisligining oldini 
olish va obihayotdan samarali foydalanish 
boʻyicha mamlakatimizda ijobiy natijalarga 
erishilmoqda. Jumladan, Prezidentimizning 
2022-yil 1-martdagi “Qishloq xoʻjaligida 
suvni tejaydigan texnologiyalarni joriy 
etishni yanada takomillashtirish chora-
tadbirlari toʻgʻrisida”gi hamda 2023-yil 
1-apreldagi “Suv resurslaridan foydalanish 
samaradorligini oshirish boʻyicha kechiktirib 
boʻlmaydigan chora-tadbirlar toʻgʻrisida”gi 
qarorlariga muvofiq, 1 million gektardan 
ortiq maydonda suv tejovchi texnologiyalar 
joriy etildi. Jumladan, 398,4 ming gektarda 
tomchilatib, 30,9 ming gektarda yomgʻirlatib, 
16,3 ming gektarda diskret usulda, 73 ming 
gektarda egiluvchan quvurlar orqali, 36,1 

ming gektarda egatga plyonka toʻshab 
sugʻorish va 452 ming gektarda lazerli 
tekislash texnologiyasi tatbiq qilindi. Ular, 
asosan, paxta va boshoqli don ekinlari, 
sabzavot yetishtirishda qoʻllanyapti. Ammo 
togʻli, togʻoldi, choʻl-dasht va boshqa 
maydonlarda nisbatan kam ishlatilyapti.

Tejamkor sugʻorish tizimlarini ishlab 
chiqarish, yetkazib berish, xarid qilish, 
joylarda loyihalashtirish va oʻrnatishdagi 
kamchiliklar hamda ayrim qishloq xoʻjaligi 
mahsulotlari ishlab chiqaruvchilarning bu 
boradagi koʻnikmalari yetarli emasligi bunday 
texnologiyalar ommalashuviga toʻsqinlik 
qilyapti. Vaholanki, qishloq xoʻjaligi 
rivojlangan Germaniya, Yaponiya, Xitoy kabi 
davlatlarda turli noanʼanaviy texnologiya
lar amaliyotga kiritilmoqda. Misol uchun, 
Yaponiyada havo haroratiga qarab shaklini 
oʻzgartiruvchi gidrogel yaratilgan. U suvda 
yuqori boʻkuvchan sintetik polimer boʻlib, 
tuproq tarkibida koʻp miqdordagi namlikni 
uzoq vaqt saqlash imkonini beradi. Tuproqqa 
tabiiy yogʻin yoki sugʻorish yoʻli bilan singgan 
suvni oʻsimliklar ildiziga bemalol yetib 
boradigan holatda saqlaydi. Gidrogel suvni 
shimib olganda kengayadi hamda namlikni 
oʻsimlik ildiziga beradi. Soʻng yana oldingi 
holatiga qaytib, namlik yigʻa boshlaydi. Bu 
holat choʻl-dasht hududidagi oʻsimliklarni 
sugʻorishda, ayniqsa, juda qoʻl keladi.

Polimer allaqachon koʻplab jabhada keng 
qoʻllanmoqda. Jumladan, kontaktli linza, 
kosmetik protez, stomatologiya mahsulotlari 
va barcha turdagi ortopediya materiallari 
tayyorlashda asqatadi. Undan olingan 
gidrogel zararsiz va ekologik toza polimer 
mato boʻlib, suvni shimib olish va oʻzidagi 

namlikni oʻsimlikka oʻtkazish xususiyatiga ega. 
Shuning uchun gidrogel tuproq va oʻsimliklar 
“sovitkichi” (konditsioneri) deb ham ataladi.

Nemis kimyogarlari eʼtiroficha, Ger
maniyada ishlab chiqarilayotgan “shtokosorb 
660” gidrogelidan organik dehqonchilikda 
keng foydalanilmoqda. Qoʻllash va dozalash 

BOZORNI BILGAN YUTQAZMAYDI
Dolzarb mavzu

qishloq xoʻjaligi ekinlari uchun 20-40 foiz 
suvni iqtisod qilish imkonini beradi. Gidrogel 
tuproq aralashmali yer uchun 20-30 santimetr 
chuqurlikda 1 metr kvadratga 0,05-0,07 
kilogramm, qishloq xoʻjaligi ekinlarida esa 
tuproq tarkibiga qarab har bir gektar hisobiga 
35-50 kilogramm ishlatiladi. Bu jarayonda, 
albatta, oʻsimlikning ildiz tizimi boʻyicha bir 
tekis tarqalishiga eʼtibor berish lozim. Dala 
sharoitidagi gidrogel oʻz xususiyatini 2-3 yil 
yoʻqotmaydi. Eskirgan gidrogel tuproq tarkibini 
buzmaydi va azotli oʻgʻit sifatida oʻsimliklar 
tomonidan oʻzlashtiriladi.

Shulardan kelib chiqib, gidrogeldan qator 
yoʻnalishlarda foydalanish tavsiya etiladi. 
Jumladan, mamlakatimizning suv tanqis hu
dudlari, togʻ va togʻoldi (bodom, pista, yongʻoq 
yetishtirishda), lalmikor yerlari, Orolboʻyi va 
choʻl hududlarda (saksovul, yulgʻun kabilarni 
oʻstirishda), magistral boʻyida daraxtzorlar barpo 
etishda qoʻllash mumkin. Bunda tajriba sifatida 
Qoraqalpogʻiston Respublikasi hamda Toshkent, 
Surxondaryo, Buxoro, Jizzax viloyatlarida tajriba 
uchastkalari tashkil etish maqsadga muvofiq.

Shuningdek, shaharsozlikni rivojlantirish 
jarayonida “Yashil makon” hududlari tashkil 
etish, “Yangi Oʻzbekiston” massivlarini 
koʻkalamzorlashtirish (gazon, gul, manzarali 
daraxtlar), landshaft va dizaynda, istirohat 
bogʻlarida keng foydalanish imkoniyati mavjud. 
Bunda xalqaro grantlar yordamida Navoiy, 
Sirdaryo viloyatlari shaharlarida tajriba tariqasida 
yashil uchastkalar yaratish tavsiya etiladi. Dorivor 
va ziravor oʻsimlik plantatsiyalarini tashkil etish 
va ekin maydonlarini kengaytirishda ham nafi 
katta.

Gidrogeldan foydalanish boshqa turdagi suv 
tejovchi texnologiyalarga nisbatan arzonligi, 
samaradorligi, yer relyefi va hajmi turlicha 
maydonda qoʻllash mumkinligi hamda jarayon 
qisqa muddatda amalga oshirilishi va eng 
muhimi, ortiqcha xarajat talab etmasligi bilan 
farq qiladi. Asosiysi, foydalanish muddati 
tugaganidan soʻng tuproqqa soʻrilib ketishi 
tufayli tuproq tarkibi, hudud infratuzilmasi, 
ekologiya va atrof-muhitga salbiy taʼsir 
qilmaydi.

Ushbu texnologiyani ommalashtirish 
natijasida sugʻorilmaydigan juda koʻplab 
yer resurslarini iqtisodiy faoliyatga kiritish 
mumkin. Shu bilan birga, choʻl hududlarda 
chang-toʻzonning oldini oluvchi yashil ihota 
barpo qilish orqali ekologik holatni yaxshilash 
imkoniyati paydo boʻladi.

Moʻgʻul xalqining yana bir xislati bor, shuning uchun ularni hurmat qilmasdan boʻlmaydi. 
Ular nihoyatda sodda odamlar. Yolgʻonni bilmaydi. Oʻz-oʻzidan ayyorligi ham yoʻq. 

Shuningdek, ular koʻmakka muhtoj odamga yordam berish uchun shoshiladi. Ayniqsa, 
mehmonligingizni bilsa, toʻla-toʻkis, oxirigacha, beminnat yordam koʻrsatadi.

Moziyga nazar

Xalqaro hamkorlik

Mardon HASANOV,
Urganch davlat universiteti 
oʻqituvchisi

Iftixor

Bir paytlar oʻzi ham harbiy boʻlib, nafaqaga 
chiqqan otaxon kampiriga tanbeh bergan 
boʻladi:

— Nabirangga qara, xuddi oʻzim. Uni koʻrib, 
yoshligim yodimga tushib ketdi. Sen boʻlsang, 
doim undan xavotirlanasan. Bugungi armiya 
kechagidek emas. Hammasi oʻzgargan. Bizning 
davrimizdagidek qiyinchiliklar yoʻq, hozir bularga 
qarab, odamning havasi keladi.

Sal nariroqda onasiga ergashib kelgan toʻrt-
besh yoshlardagi bola harbiy kiyimda oʻng 
qoʻlini chakkasiga tirab, oʻzicha harbiycha 
salom berib turibdi. Suratchilar bolaning bu 
holatini muhrlashga shoshilmoqda. Safda 
turganlar orasidagi novcha yigit bolakayning 
harakatiga tabassum bilan boqmoqda. Bir ozdan 
soʻng tadbirning asosiy qismi boshlanadi...

Oʻzbekiston Respublikasi harbiy aviatsiya 
instituti tashkil etilganiga oʻttiz yil toʻldi. Ayni 
paytda Qarshi shahrida joylashgan oliy taʼlim 

muassasasi dastlab 1994-yili Jizzax shahrida 
Jizzax oliy harbiy aviatsiya bilim yurti sifatida 
ochilgan. Mazkur oʻquv muassasasi yillar 
davomida eʼtibordan chetda qolgandi. Deyarli 
25 yil sobiq ittifoqdan qolgan yondashuvlar 
asosida mutaxassislar tayyorlab kelingan.

2019-yili OTM Qarshi shahrida qaytadan 
tashkil etildi. 2023-yili Prezidentimiz 
Qashqadaryo viloyatiga tashrifi chogʻida ushbu 
bilim yurtida boʻlib, yaratilgan sharoitlar 
bilan yaqindan tanishdi. Aviatsiya sohasi 
mutaxassislarini tayyorlashdagi muammolar 
haqida maʼlumotga ega boʻlib, shart-sharoitlarni 
yanada yaxshilash boʻyicha mutasaddilarga 
tegishli topshiriqlar berdi. Shundan soʻng 
joriy yil yanvarda ushbu bilim yurtini harbiy 
aviatsiya institutiga aylantirish toʻgʻrisida qaror 
qabul qilindi.

Institutda zamonaviy standartlar asosida 
kursantlar toʻrt yil taʼlim olishi belgilandi. 
Shuningdek, magistratura hamda doktorantura 
bosqichlarining ochilishi aviatsiya muta
xassislarini tayyorlash, qayta tayyorlash va 
malakasini oshirish, sohada ilmiy izlanish 
hamda ishlab chiqarishni rivojlantirish 
imkonini berdi. Harbiy aviatsiya sohasida kam 
sonli davlatlar qatori Oʻzbekiston Respublikasi 
harbiy aviatsiya institutida ham birinchi marta 
“bakalavr — magistr — doktorant” tayyorlash 
taʼlim klasteri yaratildi. Bundan tashqari, 
institutda ilmiy-tadqiqot markazi tashkil etilib, 
aviatsiya sohasida ilmiy izlanish olib borishga 
katta imkoniyat hozirlandi. Jizzax viloyatidagi 
Paxtakor aerodromi institut aviatsiya oʻquv 
mashq markazi etib qaytadan tashkil etilgani 
kursantlarning yil davomida parvoz amaliyoti 
hamda oʻquv-jangovar uchish apparatlarini 
mukammal oʻrganishiga xizmat qiladi.

Tantanali tadbirda dastlab oliygoh 
kursantlariga leytenant unvonini berish hamda 
lavozimga tayinlash toʻgʻrisida Oʻzbekiston 
Respublikasi mudofaa vazirining buyrugʻi oʻqib 

Bir sayohat oʻnlab kitob oʻqishga teng keladi, 
deganlaridek, Ulan-Batorga safarimizda moʻgʻullar 
toʻgʻrisida koʻp bilimga ega boʻldik. Tarix 
kitoblaridagi maʼlumotlarni oʻz koʻzimiz bilan 
koʻrdik. Albatta, Moʻgʻuliston boʻladi-yu, mashhur 
sayyoh Marko Pologa murojaat qilmaymizmi?! 
U bunday yozadi: “Xalqi chorvachilik bilan 
shugʻullanadi. Qoraqurumdan shimol tarafdagi 
xalqlarda bugʻu koʻp, bugʻularda yuradilar”.

Bu yerga kelishdan asosiy maqsadlardan 
biri Oʻrxun-Enasoy bitiklari edi. Bu bitiklar 
umumiy nom bilan shunday atalib, juda katta 
hududda joylashgan: Oʻzbekistonning shimoli-
sharqiy hududidan tortib, Qozogʻiston, Rossiya 
va Moʻgʻulistongacha. Ana shu bitiklar ichida 
eng mashhuri Toʻnyuquq bitiktoshi. Bu bitiktosh 
Ulan-Batordan 66 kilometr janubi-sharqda — 
qadimdan turkiylar makoni boʻlgan Oʻtukan 
vodiysida joylashgan. Bitiktosh ikkinchi Turk 
xoqonligiga asos solgan Eltarish xoqonning 
maslahatchisi va sarkarda Toʻnyuquq tilidan 
712-716-yillarda toshga oʻyib yozilgan.

Ikkinchi Turk xoqonligi barpo etilishiga 
munosib hissa qoʻshgan ulugʻ donishmand 
Toʻnyuquq turkiy yozma adabiyotning 
eng birinchi namoyandasi boʻlib, bitiklari 
vatansevarlik ruhi bilan yoʻgʻrilgan. Unda, 
jumladan, mana bunday satrlar bor: “(Turk xalqi) 
xonini qoʻyib, yana Tabgʻachga qoʻshildi. Tangri 
bunday degan shekilli: “Xon berdim. Xoningni 

eshittirildi. Shundan soʻng ilk bitiruvchilarga 
diplom va koʻkrak nishonlari topshirildi. 
Leytenant unvoni bilan taqdirlangan harbiylar 
bakalavr diplomini qabul qilib olar ekan, har biri 
faxr bilan “Oʻzbekiston Respublikasiga sadoqat 
bilan xizmat qilaman”, deya baralla aytardi. 
Bu soʻzlar shu ondayoq ular tilidan dillarga 
koʻchib, yurt sarhadlarini koʻz qorachigʻiday 
asrashga shay ekanini anglatadi.

Oʻtgan oʻttiz yilda muassasa Oʻzbekiston 
mudofaasi aviatsiya sohasiga koʻplab 
mutaxassislar tayyorlab berdi. Ularning 
aksariyati harbiy havo kuchlari qoʻshinlarida 
xizmat qilib, yuksak xizmatlari uchun 
davlatimizning 100 dan ortiq orden va medali 
bilan taqdirlangan.

— Harbiy uchuvchilik kasbini tanlaganim-
dan juda mamnunman, — deydi Aslbek 
Mahmudjonov. — Oʻtgan davrda institutda 
soha boʻyicha chuqur tayyorgarlikdan oʻtdik. 

Oʻqituvchilarimiz koʻmagida uchuvchilik 
boʻyicha puxta bilimga ega boʻldik. Bir soʻz 
bilan aytganda, toblandik. Endi olgan bilim va 
koʻnikmalarimizni amaliyotda qoʻllaymiz.

Ofitser unvonini olgan yoshlarning xatti-
harakatini kuzatib turganlar orasida onalarning 
quvonchi cheksiz.

— Bir oʻgʻlim, toʻrt qizim bor. Rostini aytsam, 
oʻgʻlim harbiy uchuvchi boʻlaman, deganida 
ancha choʻchidim. Bolaligidan uchuvchilikka 
qiziqardi, — deydi Xorazm viloyati Bogʻot 
tumanidan kelgan Nilufar Durdiyeva. —  
Avvaliga buni shunchaki havas deb oʻylardim. 
Ammo ulgʻaygach, farzandim qarorida qatʼiy 
turib oldi. Nima qilishga hayron qoldim. Uning 
shashtini soʻndirib boʻlmasdi. Dadasi esa bundan 
mamnun edi. Oʻsha paytlari akamni armiyaga 
joʻnatganimiz yodimga tushib ketdi. Onam 
akamni harbiy xizmatga joʻnatgach, bir oylar 
xafa boʻlib yurgandi. Eshik tiq etsa, koʻchaga 
yugurib chiqar, oʻgʻlim keldimikan, deya koʻngli 
bezovta yurgandi. Shularni oʻylab, rosa xavotir 
oldim. Oʻgʻlim oʻqish istagida ariza berib, 
kirish imtihonlaridan oʻtgach, koʻrgani keldim. 
Ishonasizmi, xayolimdagidan mutlaqo boshqacha 
sharoitni koʻrib, quvondim. Yotoq joylari, 
mashgʻulot xonalari kishining havasini keltiradi. 
Ovqatlanish uchun yaratilgan imkoniyatlarda 
muammo boʻlishi mumkin emas. Barchasi 
koʻngildagidek edi. Shundan soʻng xavotirim 
arib, chin yurakdan oʻgʻlimning harbiy boʻlishiga 
koʻnganman. Mana, oʻqishni ham tugatib oldi. 
Shunday oʻgʻlim borligidan faxrlanaman.

Yosh uchuvchi ofitserlar zamonaviy 
imkoniyatlar mavjud OTMda yetuk mutaxassis 
boʻlib yetishdi. Endi ular mamlakatimiz 
havo qoʻshinlarida munosib xizmat qiladi. 
Ona Vatanimizning samo sarhadlarini koʻz 
qorachigʻidek asrab-avaylaydi.

Akbar RAHMONOV,
“Yangi Oʻzbekiston” muxbiri

TILLARDAN DILLARGA 
KO‘CHGAN SHIOR

Qarshi shahrida qayta tashkil 
etilgan harbiy aviatsiya instituti ilk 

bitiruvchilarini parvozga shayladi
Erta tong. Keng maydonda bir xil harbiy libosda mardonavor turgan 
boʻlgʻusi zobitlar saf tortgan. Barchasining yuz-koʻzida shijoat aks 
etgan. Tanlagan kasbidan koʻksi gʻururga toʻlib turganini anglash qiyin 
emas. Ularga yaqin joyda bir guruh odam — qoʻlida gul bilan kimdir 
farzandini, yana kimdir nabirasini tabriklashga shay boʻlib turibdi.

qoʻyib, taslim boʻlding”. Taslim boʻlgani uchun 
tangri “oʻl”, degan shekilli. Turk xalqi oʻldi, 
tugadi, yoʻq boʻldi”.

Keyingi mashhur bitiklar Kultegin va Bilga 
xoqon bitiktoshlari boʻlib, Oʻrxun daryosi 
boʻyida bir-biriga yaqin yerda joylashgan. Bular 
tengdosh, chamasi 730-yillarda toshga oʻyib 
yozilgan. Kultegin bitigi ushbu ajoyib jumlalar 
bilan boshlanadi: “Tangridek tangridan boʻlmish 
turk Bilga xoqon bu dunyoga keldim. Soʻzimni 
tugal eshitgil keyinimdagi ini, jiyanim, oʻgʻil(lar)
im, ittifoq, urugʻim, xalqim”. Asl holatida 
quyidagicha oʻqiladi: “Tengri teg, tengrida 
bolmish turuk bilge kagʻan bu odke olurtum, 
sabimin tuketi eshidgil: ulayu ini yigunum, 
ogʻlanim, biriki ogʻushum bodunum”. Qarang, 
oʻzbek tiliga qanchalik yaqin, oʻxshash!

Kultegin va Bilga xoqon bitiktoshlari boshqa 
barcha turk-runiy yodnomalari kabi oʻz ildizini 
ulugʻ va muqaddas sanaydigan insonni chuqur 
oʻyga toldiradi. Zamonaviy dunyodagi ogʻrigʻu 
hasratlar ming yillar avval ham boʻlgan, u turk 
xoqonlari, donishmand vazirlari va sarkardalarini 
qiynagan, oʻylantirgan. “Oltin, kumush, ichkilik, 
ipakni shuncha hisobsiz berayotgan tabgʻach 
xalqi soʻzi shirin, ipagi nafis ekan. Shirin 
soʻzi, ipagi bilan aldab, yiroq xalqni shu xilda 

yaqinlashtirar ekan”, deya hasrat qiladi Kultegin 
hamda xalqini bunga aldanmaslikka chaqiradi. 
Turkiylardagi birovlarning shirin soʻziga darrov 
ishonib ketish odatidan yozgʻiradi.

Turkiy bitiklar manziliga safarimiz yakunida 
guruhimiz koʻzlangan asosiy maqsadlaridan 
birini amalga oshirishga kirishdi. Oʻrxun 
daryosi boʻyida Vatanimiz bayrogʻini oʻrnatdik. 
“Soʻylasin Afrosiyob-u, soʻylasin Oʻrxun xati, 
koʻhna tarix shodasida bitta marjon, oʻzbegim!” 
Shundan soʻng Oʻrxun suvidan hovuchlab 
ichdik. Suvi tiniq, toza va totli ekan. Avvallari 
nomini faqat kitoblarda oʻqiganimiz bu afsonaviy 
irmoqning oʻzini koʻrish, shildirab oqayotgan 
muzdek suvidan toʻyib ichish kishiga ham huzur, 
ham halovat beradi. Oʻrxun vodiysi bizga bir umr 
esda qoladigan xotiralar berdi.

Bu tuproqqa qadam qoʻygan kishi qir-adirlar, 
kengliklarga oshiq boʻladi-qoladi. Qandaydir 
jozibasi bor. Ushbu vodiylarning kengligi 
insonlar feʼliga ham koʻchgan. Moʻgʻullar feʼli 
keng xalq. Bir hafta u yerda yurib, asabiylashgan 
va hatto baland tovushda gapirgan biror kishini 
uchratmadik. Farzandi xarxasha, toʻpolon qilsa 
ham urishish u yoqda tursin, rang-atvori ham 
oʻzgarmas ekan ularning. Universitetda boʻlgan 
paytimiz u yerda oʻqiyotgan Altinbek otli qozoq 

yigit moʻgʻullarga taʼrif berar ekan, “Moʻgʻullar 
juda keng boʻladi, bu ularning genida bor”, dedi.

Moʻgʻullar oʻzligini saqlab qolgan va kelajakda 
ham saqlab qolish uchun saʼy-harakat qilayotgan 
xalq. Garchi shoʻrolar davridan buyon u yerda 
kirill alifbosiga asoslangan moʻgʻul yozuvi amalda 
boʻlsa ham oxirgi paytlarda anʼanaviy moʻgʻul 
yozuviga qaytish harakati kuchli. Bu koʻcha-
koʻyda ham yaqqol koʻzga tashlanadi. Siyosiy 
tashkilotlar binosi (masalan, parlament) nomi 
kirillcha bilan parallel ravishda tepadan quyiga 
qarab yoʻnaladigan moʻgʻul yozuvida bitilgan. 
Bu yozuvni maktablarda ham kichik sinflardan 
boshlab oʻqitish yoʻlga qoʻyilgan.

Moʻgʻulistonda yoʻl boʻyidagi yaylovlarda 
oʻtlab yurgan yilqi, chorvani koʻp uchratasiz. 
Tepasida birorta choʻpon yoʻq. Chorva emin-
erkin, istalgan yerda oʻtlab yuradi. Bularning 
egasi yoʻqmi deb oʻylaysiz. Ushbu oʻlka shunisi 
bilan ham mashhur-da: qoramol soni aholi 
sonidan bir necha oʻn barobar koʻp.

Moʻgʻul xalqining yana bir xislati bor, shuning 
uchun ularni hurmat qilmasdan boʻlmaydi. Ular 
nihoyatda sodda odamlar. Yolgʻonni bilmaydi. 
Oʻz-oʻzidan ayyorligi ham yoʻq. Shuningdek, ular 
koʻmakka muhtoj odamga yordam berish uchun 
shoshiladi. Ayniqsa, mehmonligingizni bilsa, toʻla-
toʻkis, oxirigacha, beminnat yordam koʻrsatadi.

Safarimizning oxirgi kuni Oʻzbekistonning 
qator universitetlari va Moʻgʻuliston milliy 
universiteti oʻrtasida ilmiy anjuman oʻtkazildi. 
Unda kamina Mahmud Zamaxshariyning 
“Muqaddimat ul-adab” lugʻati toʻgʻrisida 
maʼruza qildim. Tengsiz tilshunos Zamaxshariy 
tomonidan tuzilgan ushbu lugʻat avvalboshda 
faqat arab va fors tillarini qamrab olgan. Koʻp 
oʻtmay, bu lugʻatga turkiy (eski oʻzbek) til ham 
qoʻshiladi. 1492-yilga kelib esa lugʻat Buxoroda 
moʻgʻul tiliga ham tarjima qilingach, oxir-
oqibat “Muqaddimat ul-adab” toʻrt tilli lugʻatga 
aylanadi: arab — fors — oʻzbek — moʻgʻul.

Zamaxshariy lugʻatining moʻgʻulcha 
tarjimasidagi til oʻrta moʻgʻul tili boʻlib, 
Movarounnahrda XIV-XV asrlarda muomalada 
boʻlgan. Eʼtiborli jihati shundaki, lugʻatdagi 
soʻzlar bir-biriga yaqinligi oʻrta asrlarda oʻzbek 
va moʻgʻul tillari oʻrtasida bir oz boʻlsa-da, 
oʻxshashlik boʻlganini koʻrsatadi. 

Ming yillar davomida turkiy va moʻgʻul 
xalqlari bir-biri bilan ahil-inoq yashab, yagona 
etnik madaniy muhitni vujudga keltirgan. 
Ularning dunyoqarashi, diniy qarashlari, turmush 
tarzi juda yaqin. Asrlar oʻtgan boʻlsa ham 
madaniy oʻxshashlik va yaqinlik saqlanib qolgan.

Anhbayar DANU, 
Moʻgʻulistonning Istanbul

dagi bosh konsuli:
— Oʻzbekiston va 

Moʻgʻuliston Markaziy 
hamda Shimoli-sharqiy 
Osiyoning tez rivojlanayot-
gan davlatlaridir. Bundan bir 
necha yil oldin yurtingizning 
tarixiy shaharlarida boʻldim. Oʻz-
bek xalqi buyuk madaniyat yaratgan. 
Ayniqsa, tarixiy qadamjolarga munosabatga 
havas qilsa arziydi. Bu yerda har qadamda buyuk 
tarix izlarini uchratish mumkin.

Yangi Oʻzbekistonning doʻstona va ochiq tashqi 
siyosati, avvalo, qoʻshni va qardosh davlatlar bilan 
uzilgan yoki uzoqlashgan munosabatlarni ishonchli 
tarzda tiklash yoʻlidan borayotgani ikki davlat 
oʻrtasidagi munosabatlar rivojiga ham ijobiy taʼsir 
qildi. 2022-yili Moʻgʻuliston Tashqi ishlar vazirligi 
Oʻzbekiston fuqarolari uchun 30 kun muddatga 
vizasiz tartib joriy etilganini eʼlon qildi. Oʻtgan 
yili 8-martda Toshkent shahrida ikki davlat tashqi 
ishlar vazirlari ishtirokida oʻtkazilgan uchrashuvda 
Moʻgʻulistonning Oʻzbekistonda elchixona 
ochishni rejalashtirgani maʼlum qilindi.

Prezident Shavkat Mirziyoyev 2023-yil 
1-dekabrda BAAga amaliy tashrifi doirasida 
Moʻgʻuliston yetakchisi Uxnaagiyn Xurelsux bi-
lan uchrashgan edi. Joriy yil 7-mayda Ulan-Bator 
shahrida Oʻzbekiston va Moʻgʻuliston Tashqi ishlar 
vazirliklari oʻrtasida siyosiy maslahatlashuvlarn-

ing navbatdagi davrasi boʻlib oʻtdi. Unda 
Oʻzbekiston — Moʻgʻuliston hamkor-

ligining bugungi holati va yanada 
rivojlantirish istiqbollari muhokama 
qilindi. Oliy darajada erishilgan ke-
lishuvlarni amalga oshirishni jadal-
lashtirish, shuningdek, Moʻgʻulis

ton Prezidentining joriy yil iyun 
oyida Oʻzbekistonga davlat tashrifiga 

alohida eʼtibor qaratish taʼkidlandi.
Ushbu aloqalar nafaqat ikki mamlakatning 

iqtisodiy rivojiga, siyosiy hamjihatligiga, balki 
madaniy, ilmiy aloqalarining ham yuksalishiga 
xizmat qiladi. Bugun ikki davlat aloqalarining 
rivojlanishi yangi bosqichga chiqmoqda.

Xususan, Moʻgʻuliston Prezidentining 
mamlakatingizga kelishi ikki davlat aloqalari 
tarixida yangi davrni boshlab berishiga ishonaman. 
Bunga yetarlicha tarixiy aloqalarimiz poydevori 
mavjud. Azaldan ajdodlaringiz Buyuk ipak 
yoʻlida Gʻarb va Sharq orasida karvonboshilik 
qilgan. Oʻzbekistonni Moʻgʻulistonda qadimdan 
“savdogarlar yurti”, deya atashgani ham buni 
tasdiqlaydi. “Oʻzbekiston va Moʻgʻuliston tarixi 
va tilshunosligining dolzarb muammolari” 
mavzusidagi xalqaro konferensiyani esa 
ikki mamlakat olimlarining bundan keyingi 
hamkorligi, izlanish va tadqiqotlarida yana bir 
mustahkam koʻprik, deya ayta olamiz.

“Yangi Oʻzbekiston” muxbiri
Gulichehra DURDIYEVA yozib oldi.

Moʻgʻuliston deganda koʻpchilik tasavvurida, asosan, Chingizxon 
gavdalanadi. Oʻtgan yili bu mamlakatga ilmiy safarimizgacha biz ham 
deyarli shunday oʻylardik. Aslida, bizni Moʻgʻuliston bilan bogʻlab 
turadigan rishtalar koʻp. Ikki xalq oʻrtasidagi tarixni jugʻrofiy nuqtayi 
nazardan tutashtiradigan jihatlar bor. Qadimgi xunlar, yuechjilar, 
kushonlar, Buyuk ipak yoʻli, Oʻrxun-Enasoy bitiklari shular jumlasidan. 
Bundan tashqari, Moʻgʻuliston tuprogʻiga ziroatchilik va bogʻdorchilik 
ilmini ham ajdodlarimiz olib borgani birdek eʼtirof etiladi. Bular kelib 
chiqishi Turkistondan boʻlgan va koʻp asrlardan buyon Moʻgʻulistonda 
yashab kelayotgan chantu va sartul xalqlaridir.

G‘ARB VA SHARQ ORASIDAGI KARVON
Uning yoʻlida qadimiy aloqalar poydevori mustahkamlangan

Keyingi yillarda oʻzbek va moʻgʻul olimlari oʻrtasidagi 
hamkorlik mustahkamlanib borayotir. 2023-yilda 
olimlarimiz Moʻgʻuliston poytaxti Ulan-Batorda oʻtkazilgan 
birinchi oʻzbek-moʻgʻul tarixchi va filologlarining xalqaro 
konferensiyasida ishtirok etib qaytgandi.

Bekzod ABDIRIMOV, 
Respublika Maʼnaviyat va maʼrifat markazi 

Xorazm viloyati boʻlimi rahbari:
— Moʻgʻuliston zaminida qadimdan turkiy va 

moʻgʻul xalqlari yashab kelgan. U yerdan topilgan tur-
kiy bitiktoshlarda buyuk xoqon bobolarimizning birlik-
ka chaqiruvchi daʼvatlari haligacha saqlanmoqda. Oʻt-
gan yili biz — oʻzbekistonlik olimlar Moʻgʻulistonning 
bir qancha hududiga ilmiy ekspeditsiya uyushtirib, bitik-
toshlardagi turkiy yozuvlar bilan tanishgan edik. Moʻgʻulis-
ton milliy universitetida oʻtkazilgan birinchi oʻzbek-moʻgʻul 
konferensiyasida ishtirok etdik. Urganch shahrida boʻlib oʻtgan ikkinchi konferensiyaga 
esa Moʻgʻulistondan nufuzli 8 tarixchi va filolog keldi. Anjuman qizgʻin savol-javoblarga 
boy, nihoyatda qiziqarli va mazmunli oʻtdi. Shuningdek, Urganch davlat universiteti va 
Moʻgʻuliston milliy universiteti oʻrtasida hamkorlik memorandumi imzolandi.

Oʻtkir ABDULLAYEV, 
Urganch davlat univer

siteti professori, tarix 
fanlari doktori:

— Ikki davlat ham-
korligida oʻtkazilgan kon
ferensiya olimlar uchun 
bir-birining ilmiy tad
qiqotlari natijalaridan xabar
dor boʻlish, bilimlar ulashish 
yoʻlida qulay muloqot maydoni vazi-
fasini bajardi. Anjumanda moʻgʻul olimlari 
qadimgi mamlakat poytaxti boʻlgan Qora-
qurum shahri qurilishi tarixi xorazmlik usta
lar bilan bogʻliqligi haqidagi ilmiy asoslan-
gan maʼlumotlar bilan tanishtirdi.

Anvar BOʻRONOV, 
Alisher Navoiy nomidagi Toshkent davlat oʻzbek tili va 

adabiyoti universiteti dotsenti, filologiya fanlari boʻyicha falsafa 
doktori:

— 30 yil davomida hech bir olimning oyogʻi Oʻrxunga yetmagan. 
Biroq shu davrda turkiyalik turkolog va oltoyshunoslar Moʻgʻuliston 
milliy universiteti bilan hamkorlikda Turkologik tadqiqotlar 
institutini tashkil qilib, muhim izlanishlar oʻtkazib kelmoqda. Bundan 
koʻrinadiki, Oʻzbekiston va Moʻgʻuliston oʻrtasida diplomatik aloqalar 
oʻrnatilishi har ikki mamlakat filologlari uchun ham yangi ufqlar ochadi. 
Eng asosiysi, oʻzbek olimlarining qardosh davlatlarning turkologiya sohasidagi 
strategik tadqiqotlariga qoʻshilishiga, hamkorlik kengayishiga imkoniyat yaratadi. Bu esa tillarni tarixiy-
qiyosiy oʻrganish yoʻnalishining sifat jihatidan yaxshilanishiga xizmat qiladi.

Joriy yil iyunida esa moʻgʻul olimlari 
mamlakatimizda boʻlib, Urganch shahrida 
“Oʻzbekiston va Moʻgʻuliston tarixi va 
tilshunosligining dolzarb muammolari” 
mavzusidagi xalqaro konferensiyada 
ishtirok etdi. Tariximizdagi umumiy va 

oʻziga xos jihatlar, oʻrganilishi zarur 
boʻlgan masalalar va ularning yechimi 
xususida fikrlashildi. Avgust-sentabr 
oylarida oʻzbek, moʻgʻul hamda turk 
olimlari ishtirokida yana bir xalqaro 
anjuman oʻtkazishga kelishib olindi.

Shuningdek, bizga Qora
qurumning 1340-yillardagi 

hokimi Banokatiy ismli 
ajdodimiz boʻlgani, 
Oltin Oʻrda davlatida 
x o r a z m l i k l a r n i n g 
oʻrni, Chingizxon av

lodlarining islom dinini 
qabul qilishi, Xitoyda Yuan 

sulolasi davrida Turkiston 
vakillari bilan munosabatlar 

haqidagi qimmatli ilmiy maʼlumotlar 
taqdim qilindi. Konferensiyada ikki davlat 
olimlariga zarur boʻlgan ana shunday tarixiy 
haqiqatlar bilan tanishdik. Izlanishlarimiz 
hali davom etadi.

O‘RXUN-ENASOYNING qadim 
QUVVATI HAMON HAYRATLI



“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 2168. 

44065 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Boboravshan G‘oziddinov 
Musahhih: Malohat Mingboyeva
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 22:15  Topshirildi — 00:10

2024-yil 25-iyun, 124-son
6 Ma’naviyat YANGI O‘ZBEKISTON6 Joriy yil 18-19-aprelda Prezidentimizning Tojikistonga davlat tashrifi doirasida ikki davlat oʻrtasida 

ittifoqchilik shartnomasi tuzilgan hamda Dushanbe shahrida mamlakatimiz elchixonasi yangi binosining 
tantanali ochilish marosimi boʻlib oʻtgan edi. Ittifoqchilik shartnomasi amaliy natijalarini bera boshladi. 
Bu oʻzbekistonlik bir guruh ziyolilarning Tojikistondagi elchixonamiz, Xatlon hamda Soʻgʻd viloyatlarida 

“Birlashamiz” umumiy chorlovi ostida oʻtkazgan keng qamrovli adabiy-maʼrifiy tadbirlarida namoyon boʻldi.
www.yuz.uz yuz.uznews yuz.uz_news yuzyuz_official

Adabiy do‘stlik — abadiy do‘stlik

Boshqalarni bilmadim-u, ammo men qachon 

safarga otlansam, borar joyim bilan bogʻliq 
maʼlumotlarni oʻrganishga, u yerda yashayotgan 
qalam va ilm ahli faoliyati toʻgʻrisida, qutlugʻ 
qadamjolari, tarixiy osori-atiqalari borasida 
yetarlicha tasavvurga ega boʻlishga intilaman. 
Bizning navbatdagi safar manzilimiz qoʻshni Tojikis
ton boʻldi. Ilgari ham bu mamlakatga borganman. 
Tojikistonlik bir qancha shoiru yozuvchilar bilan 
doʻstu qadrdonman. Hodi Toqtosh “Muhabbat eski 
narsa, ammo uni har bir qalb yangortar”, degani 
kabi bir manzilga necha qayta borsang ham har safar 
yangi-yangi maʼlumotlarga duch kelasan, yangi-
yangi odamlarga roʻbaroʻ boʻlasan...

Tojiklar zaminiga bu galgi safarimiz ham 
bir olam taassurotlarga boy boʻldi. “Vatandosh
lar” jamoat fondi rahbari Odiljon Sattorov 
boshchiligida Oʻzbekiston va Tojikiston xalq 
artistlari Munojot Yoʻlchiyeva, Ogʻabek Sobirov, 
Mardon Mavlonov, Yozuvchilar uyushmasi 
aʼzolari Shoyim Boʻtayev, Mansur Jumayev, 
Asadulla Shukurov, “Zakovat” klubi rahbari 
Abdurasul Abdullayev kabi oʻttizga yaqin 
safardoshim bilan uchoqda ketar ekanman, 
xayolimga dastavval kelgani — alloma Gʻafur 
Gʻulomning doʻsti Mirzo Tursunzoda bilan 
suhbat chogʻida “Mana, men oʻzbek shoiriman, 
ism-sharifim tojikcha, sen tojik shoirisan, 
ism-sharifing oʻzbekonadir, xalqlarimizning 
bir-biriga qanchalar payvandu vobastaligini 
ana shunda ham koʻrishimiz mumkin”, degan 
mazmundagi soʻzlari hamda “Otasi fargʻonalik, 
modarash az Badaxshon. Ona tilisi tojig-u, ammo 
oʻzbekdir oʻzi” degan purmaʼno satrlari boʻldi. 
Shuningdek, ulugʻlarimiz Abdulla Oripov, Erkin 
Vohidovning ushbu mehrli satrlari ham beixtiyor 
tilimda aylandi: 

Doʻst-u qardoshdir azaldan
Oʻzbegim tojik bilan, 
Ikkisi bir bayt gʻazaldan 
Oʻzbegim tojik bilan... 
Baxtga yor doim Navoiy 

To Jomiy bor ekan, 
Biz ular qoʻygan tamaldan, 
Oʻzbegim tojik bilan...

(Abdulla Oripov)

Biz ikki yondosh elga, 
Qarindosh, qondosh elga, 
Jondosh, imondosh elga, 
Farzand boʻlamiz, doʻstim... 
Beruniy, Ibn Sinoga, 
Jomiydek pok siymoga, 
Navoiydek dahoga, 
Dilband boʻlamiz, doʻstim. 

(Erkin Vohidov)

Har ikki ustoz ham qadim doʻstlikning teran 
tomirlari xususida ana shunday joʻshqin satrlar 
bitgan. 

Dushanbeda biz joylashgan mehmonxona yonida 
Sadriddin Ayniyning uy-muzeyi joylashgan ekan. 
Samarqand shahrida ham Sadriddin Ayniy uy-muzeyi 
bor. Bilasiz, har ikki adabiyotning muhtasham vakili 
Ayniy domla Samarqandda ham koʻp yillar yashagan 
va faoliyat yuritgan. Biz fursat topib, uy-muzeyni 
ziyorat qildik. Nasibimizda bor ekan, muzey xodimi 
Ayniy bobo bogʻida yetilgan tut bilan bizni mehmon 
ham qildi. Tojik va oʻzbek xalqlari adabiyotining 
ikki buyuk siymosi Abdurahmon Jomiy va Alisher 
Navoiy oʻrtasidagi doʻstlik, ustoz-shogirdlik 
munosabatlari insoniyat madaniy taraqqiyoti rivojida 
ulkan pillapoya ekani rost. Tarixdan ham oʻzbek, 
ham fors-tojik tilida qoyilmaqom qalam tebratgan 
zullisonayn shoirlar koʻp boʻlgan. Ustoz Sadriddin 
Ayniy “Tojik adabiyoti namunalari” asarida Alisher 
Navoiy fors tilida sheʼr yozishda “koʻplab fors 
shoirlari bilan tenglasha olishi, hatto ustunligi”ni 
alohida taʼkidlagan. Aytmoqchi boʻlganimiz, bu 
qadim doʻstlik anʼanasi ming shukurki, izchil davom 
etmoqda. 

Joriy yil 18-19-aprelda Prezidentimizning 

Tojikistonga davlat tashrifi doirasida ikki davlat 
oʻrtasida ittifoqchilik shartnomasi tuzilgan hamda 
Dushanbe shahrida mamlakatimiz elchixonasi 
yangi binosining tantanali ochilish marosimi 
boʻlib oʻtgan edi. Ittifoqchilik shartnomasi amaliy 
natijalarini bera boshladi. Bu oʻzbekistonlik bir 
guruh ziyolilarning Tojikistondagi elchixonamiz, 
Xatlon hamda Soʻgʻd viloyatlarida “Birlashamiz” 
umumiy chorlovi ostida oʻtkazgan keng qamrovli 
adabiy-maʼrifiy tadbirlarida namoyon boʻldi. 
Mazkur tadbirlardan koʻzlangan maqsad xorijdagi 
vatandoshlar bilan doimiy muloqot tizimini yoʻlga 
qoʻyish, ular bilan aloqalarni mustahkamlash, 
yurtimizdagi keng koʻlamli islohotlarni targʻib 
etishdir.

Tadbirlarni boshlash uchun dastlab 
elchixonamizga bordik. U yerda turli mamlakat 

elchilari, elchixona vakillari hamda vatandosh
larimiz jam boʻlgan ekan. Rost gap, elchixona 
binosiga qadam qoʻyishingiz bilan bahri 
dilingiz ochiladi. Oʻzingizni vatan sarhadlarida 
yurgandek his etasiz. Zamonaviy binoning ichki 
va tashqi qismlari oʻzbek meʼmorlik yutuqlarini 
eslatib turadi. Eshik-romlar, mebel jihozlardagi 
yogʻoch oʻymakorligi deysizmi, ularga berilgan 
ranglar deysizmi... hamma-hammasi ona yurtni 
yodga soladi. “Bir soʻz bilan aytganda, — dedi 
mamlakatimizning Tojikistondagi Favqulodda 
va muxtor elchisi Ergash Shoismatov elchixona 
binosi bilan yaqindan tanishtirar ekan, — 
elchixonada mamlakatlarimiz oʻrtasidagi 
koʻp qirrali strategik sheriklik va ittifoqchilik 
munosabatlarini yanada rivojlantirishga 
qaratilgan ishlarni samarali tashkil etish uchun 
barcha sharoitlar yaratilgan”. Biz bino bilan 
tanishish jarayonida bunga amin boʻldik. 

Dastlab barchamiz “Zakovat” intellektual oʻyini 
bahslarini zoʻr qiziqish bilan tomosha qildik. Ushbu 
bilim musobaqasida faol qatnashgan olti jamoa 
orasidan Tojikistonda oʻzbek tilida nashr etilayotgan 
“Xalq ovozi” gazetasining yosh xodimlari gʻolib 
boʻldi. Gʻolib jamoaning har bir aʼzosiga noutbuklar 
tuhfa etildi.

— Biz bu oʻyinni Oʻzbekiston televideniyesi 
orqali koʻrib, unda qatnashishni orzu qilib kelardik, 
— deydi gʻolib jamoa sardori Zuhriddin Umarov. — 
Mana, nafaqat qatnashish, balki gʻalaba qozonishga 
ham muyassar boʻldik.

Undan keyin Mamlakatxon Ulashevaning 
Oʻzbekiston Qahramoni, Oʻzbekiston va Tojikiston 
xalq artisti Munojat Yoʻlchiyeva hayoti va ijodiga 
bagʻishlangan “Munojat” deb nomlangan kitobi 
taqdimoti esa davraga yanada mazmun va fayz 
baxsh etdi. 

— Bu kitobning ilk taqdimotidir. U men 
uchun juda hayajonli kechdi, — deydi Munojot 
Yoʻlchiyeva. — Chunki keyingi yillarda 
yurtimizda yuksak eʼtibor qaratilayotgan maqom 
sanʼati doʻstu qardosh har ikki xalq uchun ham 
qadrlidir. Kitob taqdimotiga tojikistonlik maqom 
ustalari, ijodkor ziyolilar kelgani esa men uchun 
ham, shogirdim Mamlakatxon uchun ham 
quvonarli boʻldi.

Elchixonadagi tadbir soʻngida Munojot 
Yoʻlchiyeva, Ogʻabek Sobirov, Mardon Mavlonov 
tomonidan oʻzbek va tojik tillarida kuylangan 
qoʻshiqlar davraga oʻzgacha shukuh bagʻishladi.

Tadbirlarimizning navbatdagi manzili Xatlon 

viloyati boʻldi. Viloyat markazi Boxtar shahri 
madaniyat saroyida odamlar gavjum. Bizni 
sharqona urflarga xos, karnay-surnay sadolari 
bilan kutib olishdi.

Oʻzbekiston oʻgʻlidurman, 
tojigim gufto pisar,

Rost gӯyam, har kadome 
sevgilimdur jon qadar,

Ona deb aytsam birovin, 
ul biri menga padar,

Hamchu du chashmi siyoham 
ikki xalq ham moʻtabar,

Mehru yodash dar vuҷudam — 
porlagan shamsu qamar.

Bu yerda ushbu qoʻshiqlarga aylanib ketgan 
misralarni bitgan oʻzbek va tojik xalqining 
ardoqli farzandi, Tojikistonda xizmat koʻrsatgan 
jurnalist Oʻlmas Jamol tavalludining 90 
yilligiga bagʻishlangan xotira kechasi hamda 
“Vatandoshlar” jamoat fondi va Yozuvchilar 
uyushmasi hamkorligida nashr etilgan kitob 
taqdimoti boʻlib oʻtdi. Tadbir haqiqiy maʼnoda 
nazm va navo kechasiga aylandi. Nega deysizmi, 
axir soʻz olganlardan biri sheʼr aytsa, biri qoʻshiq 
kuyladi-da. 

Abulqosim Lohutiy, Gʻafur Gʻulom, Oybek, 
Mirzo Tursunzoda, Rahim Jalil, Abdulla Qahhor, 
Jalol Ikromiy, Sotim Ulugʻzoda, Hamid Olimjon, 
Abdusalom Dehotiy, Rahmat Fayziy, Hamid 
Gʻulom, Mirsaid Mirshakar, Aminjon Shukuhiy, 
Javharizoda, Nazarmat, Erkin Vohidov, Abdulla 
Oripov, Oʻlmas Jamol va boshqa adiblarning 
doʻstligu ijodiy hamkorliklari boʻlgan. Bugungi 
kunda bu anʼana Sirojiddin Sayyid, Mirzo 
Kenjabek, Nizom Qosim timsolida davom 
etayotgani eʼtirof etildi. “Adabiy doʻstlik — 
abadiy doʻstlik” shiori ostida Oʻzbekiston va 
Tojikiston yozuvchilar uyushmalari oʻrtasidagi 
adabiy aloqalar yangi bosqichga koʻtarilgani 
bayon qilindi.

Darhaqiqat, Oʻzbekistonda tojik tilida chop 
etiladigan “Ovozi tojik”, “Durdonai sharq” va 
Tojikistonda oʻzbek tilida nashr qilinadigan 
“Xalq ovozi”, “Sharqnoma” gazetalarining ijodiy 
hamkorligi bois, oʻzbek va tojik qalamkashlarining 
ijodiy isteʼdodlari roʻyobga chiqmoqda, adabiy 
aloqalar tobora rivojlanmoqda.

Maʼlumot uchun aytib qoʻyish kerak, atoqli 
ijodkor Oʻlmas Jamolning xotira kechasi va 
kitobi taqdimoti bir necha kun oldin shoir 
tugʻilib oʻsgan zamin — Urgutda ham boʻlib 
oʻtgan, tadbir davomida shoirning xonadonida 
yodgorlik lavhi oʻrnatilgan hamda Oʻlmas 
Jamolning farzand-u nabiralariga va tadbir 
ishtirokchilariga uning asarlaridan saralab nashr 
etilgan “Oʻzim dunyo aro dunyo” kitobi tuhfa 
etilgan edi. 

Tadbir yakunida mezbonlaru vatandoshlar 
bir piyola choy ustida suhbat qurdik. 
Suhbatdoshlarimizdan biri hayajon bilan “Rahmat 

Shavkat Mirziyoyevning otasiga, rahmat Imomali 
Rahmonning otasiga. Ular ikki davlatni, azal-
azaldan doʻst-u birodar boʻlib kelgan ikki xalqni 
yana doʻst-u qadrdon qildi”, dedi. Oʻlmas 
Jamolning farzandi Hamzabek esa koʻzlarida yosh 
bilan “Shu kunlarga yetkazganiga koʻp shukr, har 
ikki mamlakatda otamning xotira kechasini tashkil 
qilganingiz, kitobini chop etganingiz uchun oila 
ahlimiz nomidan Oʻzbekiston xalqiga, uning 
adabiyotsevar rahbariga minnatdorlik bildiramiz”, 
dedi. Bir qarashda oddiy tuyuladigan bu gaplar 
zamirida qancha iztirob, qancha armon borligini 
anglash qiyin emasdi.

Maʼlumotlarga qaraganda, bugungi kunda 
Tojikistonda 1 milliondan ortiq oʻzbek yashaydi. 
Ularning asosiy qismi Xatlon, Soʻgʻd viloyat
lari va Dushanbe shahrida istiqomat qiladi. 
Mamlakatda oʻzbek sinflari mavjud jami 391 
maktab bor. Oʻzbekistonlik toʻrt mingdan ortiq 
talaba tojik diyoridagi oliy oʻquv yurtlarida 
tahsil olmoqda. Shu singari oʻzbek zaminida 
ham tojik millatiga mansub qancha-qancha 
kishilar yashaydi. Yurtimizda tojik tilida saboq 
beradigan maktablar bisyor. Tojikistonlik 
toliblar ham bizning oliy oʻquv yurtlarida saboq 
olayotir. Et bilan tirnoq, degan gap bor elda. Uni 
ajratib boʻlmaydi. 

Darvoqe, biz Xatlon viloyatiga borishdan oldin 

ijodkor doʻstlar hamrohligida Rudakiy tumanidagi 
Mavlono Yaʼqub Charxiy va Mavlaviy hoji 
Hindistoniy hazratlari qabrlarini ziyorat qildik. 

XV asrning birinchi yarmida Movarounnahrda 
yashagan naqshbandiya taʼlimotining yirik 
vakillaridan biri Xoja Ahror Valiyning ustozi 
boʻlmish mavlono Yaʼqub Charxiy Gʻazna 

(Afgʻoniston) shahri yaqinidagi Charx qishlogʻida 
tugʻilgan. U oʻz davridagi ilmlarni egallagach, 
koʻnglida tasavvufga nisbatan xohish paydo boʻlib, 
Buxoroga keladi va Xoja Bahouddin Naqshband 
bilan uchrashib, shogird tushadi. Charxiy XV 
asrda temuriylar davridagi tasavvuf, xususan, 
naqshbandiya taʼlimotining yirik vakillaridan biri 
sifatida nom qozonadi. 

Mavlaviy hoji Hindistoniyning asli ismi 
Muhammadjon mullo Rustam oʻgʻli boʻlib, 
1892-yilda Qoʻqon muzofotiga qarashli 
Chorbogʻ qishlogʻida tugʻilgan. 97 yil 
umr koʻrgan bu allomani ilm ahli “Domla 
Hindistoniy”, “Mavlaviy Hindistoniy”, “Hoji 
domullo”, “Hazrati Mavlaviy” singari nomlar 
bilan eʼzozlab tilga oladi. U Qurʼoni karimning 
maʼnaviy tarjimasi — “Bayonul Furqon fi 
tarjimatil Qurʼon” kitobini tasnif etgan. Ushbu 
kitob taniqli olim Sayfuddin Sayfullohning 
saʼy-harakatlari bilan nashr etilib, oʻzbek 
kitobxonlariga taqdim etilgan. 

Xatlondagi tadbirlarni yakunlab, baland togʻu 

toshlar oralab Soʻgʻd viloyati sari otlandik. Xoʻjand 
shahriga kirib kelganimizda ancha kech boʻlib 
qolgan edi. Mehmonxona ham shundoqqina Sirning 
boʻyida ekan. Sahar turib, ijodkor doʻstlarimiz bilan 
ikki xalqqa ham rizq boʻlib oqayotgan daryo boʻyida 
sayr etdik. Kamol Xoʻjandiyning xoki keltirilgan 
qadamjoni ziyorat qildik. U fors-tojik mumtoz 
adabiyotining ulugʻ allomalari Rudakiy, Daqiqiy, 
Sanoiy, Xayyom, Saʼdiy va Hofiz qatori jahon 
adabiyoti rivojiga benazir xizmat qilgan alloma 
zotdir. Kamol Xoʻjandiy Samarqand madrasalarida 
tahsil olgan, Toshkentda ham bir muddat yashagan. 
Shu oʻylar ogʻushida hazrat Xoʻjandiyning ushbu 
misralari ham xayolimdan oʻtdi:

Vasl ayyomida oʻzga zamonlarni 
koʻrur oshiq,

Ki doʻstlar yuzida men u zamonni 
bu zamon koʻrdim.

Kamol, ul dam ki yoronlar ila 
oʻzni yaqin koʻrsang,

 Degil: bu davlatim topdim — 
shahi sohibqiron koʻrdim!

Ziyoratdan soʻng Xoʻjanddan Spitamen 
tumaniga yoʻl oldik. Adabiy-maʼrifiy tadbirimiz 
Shukur Burhonov nomidagi oʻzbek drama teatrida 
boʻlib oʻtishi rejalashtirilgan. Zal toʻla. Hatto joy 
yetmay, tadbirni tik turgan holda koʻrayotganlar 
ham anchagina. Tadbirda “Vatandoshlar” jamoat 
fondi rahbari Odiljon Sattorov, Spitamen tumani 
hokimi oʻrinbosari Dilrabo Rahimiy hamda 
kamina soʻzga chiqdik. Taʼlim oʻzbek tilida olib 
borilayotgan maktablarga kitoblar sovgʻa qilindi. 
“Vatandoshlar” jamoat fondi eng zamonaviy ovoz 
kuchaytirgich jihozlar toʻplamini teatr jamoasiga 
tantanali ravishda topshirdi. Tadbir davomida har 
ikki xalqning doʻstligi timsoli boʻlmish hazrat 
bobolarimiz — Navoiy va Jomiy bilan bogʻliq 
sahna asari namoyishi boʻlib oʻtdi. 

Bu manzilda ham Oʻlmas Jamolni xotirladik, 
kitoblaridan ulashdik. Har ikki xalqning sevimli 
hofizi Qodir Mirashurov ijrosidagi qoʻshiqlar 
yigʻilganlarning koʻngliga huzur bagʻishladi. 
Menga soʻz berilganda, jumladan, bunday dedim: 
“Mana, men Dilrabo Rahimiy bilan yonma-yon 
turibman. Chetdan qaragan odam qay birimiz 
oʻzbek, qay birimiz tojik ekanini ajrata olmaydi. Bu 
millatlarning nafaqat qalbi, balki qiyofalari ham 
bir-biriga oʻxshash ekanidan dalolat. “Devoni 
Foniy”da Navoiy hazrat bunday lutf qilganlar: 
Nigori turku tojikam kunad sad xona vayrona, Ba 
on mijgoni tojikonavu chashmoni turkona. Ilohim, 
bu qadim doʻstlikka koʻz tegmasin”.

Xulosa qilib aytadigan boʻlsak, Tojikistonda 
boʻlib oʻtgan, ikki xalqning azaliy va abadiy 
doʻstligini mustahkamlashga xizmat qiladigan 
madaniy-maʼrifiy tadbirlarimiz barchamizning 
koʻnglimizda unutilmas xotiralar qoldirdi. Shu 
kabi tadbirlar, bayramlar koʻp boʻlsin, deya xayrli 
duolar qildik.

Darhaqiqat, Oʻzbekistonda 
tojik tilida chop 
etiladigan “Ovozi tojik”, 
“Durdonai sharq” va 
Tojikistonda oʻzbek tilida 
nashr qilinadigan “Xalq 
ovozi”, “Sharqnoma” 
gazetalarining ijodiy 
hamkorligi bois, oʻzbek va 
tojik qalamkashlarining 
ijodiy isteʼdodlari 
roʻyobga chiqmoqda, 
adabiy aloqalar tobora 
rivojlanmoqda.

keldi kulib zamoni 
O‘ZBEK BILAN TOJIKNING

Gʻayrat MAJID,
Oʻzbekiston Yozuvchilar uyushmasi 
raisi oʻrinbosari, shoir


